
ᑐᓴᒐᑦᓴᖏᑦ ᐃᓘᓐᓈᓄᐊᖓᔪᓂᒃ 
ᐊᑕᐅᑦᓯᑰᕐᑎᓯᔨᐅᑉ 

ᐅᖃᐅᓯᑦᓴᖏᑦ ᐊᖓᔪᒃᖄᑉ 
ᐃᓚᐅᕕᖃᓯᓚᐅᔪᓂᓂᑦ ᐃᓂᓪᓚᑕᐅᓕᕐᑎᓗᒍ ᓱᓕᔪᓐᖑᐊᓕᐅᕐᓂᖅ ᓄᓇᕕᒻᒥ, ᐅᓂᒃᑳᖓ ᐊᐅᒃᑲᐅᑎᐅᑉ 
ᐊᒃᑐᐊᔭᐅᓐᓇᓗᑐᕈᑎᒋᕙᕗᑦ.  ᐅᑭᐅᓂᒃ 15ᓂ ᐱᓇᓱᐊᕈᑎᒋᓚᐅᕐᓱᒍ, ᓄᐃᒋᐅᓕᕐᑎᓗᒍ ᓱᓕᔪᓐᖑᐊᒍᑦᓱᓂ ᐊᐅᒃᑲᐅᑎ 
ᑌᑲᓂ ᐳᕕᕐᓂᑑᑉ ᐅᑭᐅᒥ ᐱᓐᖑᐊᓂᕐᔪᐊᖓᓂ ᒫᑦᓯᐅᑎᓪᓗᒍ ᐊᓱᐃᓛᒃ ᐳᐃᒍᕐᓴᐅᓂᐊᕋᓂ ᐊᑑᑎᓚᐅᔪᕙᐅᒃ ᐋᕐᓰᑯᑦ 
ᓱᓕᔪᓐᖑᐊᓕᐅᕐᓂᖓᑕ ᐊᒻᒪᓗ ᐱᑖᕐᕕᒋᑦᓱᒍ ᐊᑦᓱᐊᓗᒃ ᐅᐱᒪᓇᕐᑐᖑᕐᑐᖅ ᓇᒻᒥᓂᖅ.  ᑌᒣᓐᓂᑯᖓᓄᑦ, ᑕᒃᕙᓂ 
ᐊᕐᕌᒍᑕᒫᕐᓯᐅᑎᐅᑦᓱᓂ ᑐᓴᕐᑎᓯᐅᑎᒥ, ᐅᕙᖓ ᑐᕌᕐᑎᐸᒃᑲ ᐅᖄᔭᒃᑲ ᑖᑦᓱᒪᓂ ᐅᑭᐅᒥ ᑐᑭᓯᔭᐅᑎᒋᐊᕈᑎᒋᑦᓱᒋᑦ 
ᖃᓄᐃᓕᖓᔪᒥᒃ ᐊᐅᒃᑲᐅᑎᐅᑉ ᓱᓕᔪᓐᖑᐊᕈᑕᐅᓂᖓ ᐱᓐᖑᓂᕐᒪᖔᑦ.  

ᐊᒡᓚᖑᕐᑎᓕᕐᓱᒍ ᐅᓇ ᐃᓪᓕᕆᔭᕗᑦ, ᐊᑐᐊᒐᖅ ᐃᓄᒃᑎᑐᑦ ᐅᖃᐅᓯᐅᑉ ᐳᐃᒍᕐᑕᐅᓕᕐᓂᖓᑕ ᐱᔮᓄᑦ, ᑭᓪᓕᖃᑦᓯᐊᑐᒥᒃ 
ᖃᐅᔨᒪᓇᕐᓯᓱᓂ ᐅᕙᓐᓄᑦ ᑕᒐ ᐃᓚᐅᕕᖃᓪᓗᐊᖏᓐᓂᖓᑦ ᐅᕕᒐᕐᑐᐃᑦ ᐃᓄᓕᒫᑦ ᑲᑎᓐᓂᕆᕙᑦᑕᖏᓐᓄᑦ.  ᓯᐊᔭ ᑕᒃᑲᑕᒃ-
ᐱᐊᓂᑦ, ᔦᐱᑎ ᓄᓐᖓᖅ, ᐁᑕ ᓵᓐᑕ, ᒨᓱᓯ ᓄᕙᓕᓐᖓᐅᓚᐅᔪᔪᕐᓗ ᐅᕙᖓᓗ, ᐃᑲᔪᕐᑕᐅᓱᑕ ᔩᕌᓪᑦ ᒪᑭᐊᓐᓯᒧᑦ, ᐃᓱᒪᑖᓕᓚᐅᔪᕗᑦ 
ᓄᐃᑎᑦᓯᒍᒪᑦᓱᑎᒃ ᓱᓕᔪᓐᖑᐊᖃᑦᑕᓂᕐᒥᒃ ᐃᒃᖃᓇᕐᑐᓂᒃ Shakespearian ᓱᓕᔪᓐᖑᐊᕈᓯᖏᑐᑦ.  

ᐊᕙᑕᒃᑯᑦ ᐱᓇᓱᒃᑎᑖᓚᐅᔪᔪᐃᑦ ᐃᓕᑦᓯᒪᔪᓂᒃ ᓱᓕᔪᓐᖑᐊᓕᕆᒋᐊᒥᒃ ᐱᔪᑦᓴᓂᒃ, ᐊᒻᒪᓗ ᐅᕕᒐᕐᑐᐃᑦ ᑕᕐᕋᒥ 
ᐃᓕᓐᓂᐊᑎᑕᐅᒍᓐᓇᓯᑦᓱᑎᒃ ᑕᑯᓐᓇᐅᔮᕐᑕᐅᓗᑎᒃ ᓱᓕᔪᓐᖑᐊᕆᐊᒥᒃ.  ᐃᓕᓐᓂᐊᑎᑕᐅᓂᑦᓴᓂᒃ ᐊᑐᐃᓐᓇᕈᕐᑎᓱᑎᒃ ᐃᓄᒃᔪᐊᒥ 
ᑰᑦᔪᐊᒥᓪᓗ ᑌᒪ ᓴᓪᓗᓂ.   ᓴᓪᓗᓂ, ᐊᐅᓚᔫᓕᐅᕐᑕᐅᓲᖅ ᐊᒻᒪᓗ ᓱᓕᔪᓐᖑᐊᕕᒻᒥᒃ ᓇᒻᒥᓂᖁᑎᓕᒃ Alexis Martin ᐱᓇᓱᒃᑎᑖᕆᑦᓱᒍ 
ᑲᒪᓂᐊᕐᓱᓂ ᐅᕕᒐᕐᑐᓂᒃ ᐱᔪᑦᓴᐅᔮᕐᑐᓂᒃ ᓱᓕᔪᓐᖑᐊᕆᐊᒥᒃ.  ᔦᐱᑎᓗ ᐅᕙᖓᓗ ᑖᕙᓃᓚᐅᔪᕗᒍᒃ ᑲᔪᖏᕐᓴᕆᐊᕐᑐᓯᒪᑦᓱᒋᑦ 
ᑖᒃᑯᐊ ᐊᒻᒪᓗ ᐱᑦᔪᑎᒋᓗᐊᕐᓱᒍ ᐃᓄᒃᑎᑑᕐᓂᖅ ᐳᐃᒍᕐᑕᐅᖁᓇᒍ.  ᑌᑲᓂ ᑕᒐ, ᐊᐅᔭᖓᓂ 2011ᑉ, ᑕᐅᑐᓐᖑᐊᓯᓚᐅᔪᑦᓱᑕ 
ᑐᓴᐅᒪᔭᐅᔪᒥᒃ ᐊᐅᒃᑲᐅᑎᒥᒃ ᓱᓕᔪᓐᖑᐊᓕᐅᕆᐊᒥᒃ.  

ᐅᑭᐅᑦ ᐊᒥᓱᒐᓛᑦ ᖄᖏᕐᑎᓗᒋᑦ, ᖃᐅᔨᑦᓱᑕ ᑕᒐ ᐊᕙᑕᖅ ᓄᐃᑦᓯᒍᒪᓯᒪᓕᕐᑎᓗᒍ ᓱᓕᔪᓐᖑᐊᓕᕆᓂᕐᒥᒃ ᑲᒻᐸᓂᕐᒥᒃ 
ᑐᓐᖓᕕᖃᕐᑎᓗᒍ ᐃᓄᐃᑦ ᐃᓪᓕᓇᕐᑐᖁᑎᖏᓐᓂᒃ ᐊᒻᒪᓗ ᐅᓂᒃᑳᓂᒃ.   

ᐱᒋᐊᕋᑖᕐᓂᓯᐊᖏᓐᓂ ᐊᒡᓚᑕᐅᓂᖓᑕ ᐊᐅᒃᑲᐅᑎᐅᑉ, ᖃᐅᔨᓴᒻᒪᕆᓚᐅᕐᑐᒍᑦ.  ᑲᑎᒪᓂᖃᕐᓱᓂ ᐃᕗᔨᕕᒻᒥ, ᑐᑭᓯᓐᓇᐅᑎᖓ 
ᒪᓐᓇ, ᐃᓚᐅᑎᓪᓗᒋᑦ ᐅᑯᐊ ᐋᑕᒥ ᐊᖏᔫᖅ ᐳᕕᕐᓂᑐᒥᐅᖅ, ᓘᓯ ᐊᓇᐅᑕᖅ ᐊᑯᓕᕕᒻᒥᐅᖅ, ᖁᐃᑦᓴᖅ ᑕᕐᕆᐊᓲᓚᐅᔪᔪᕐᓗ 
ᐊᒻᒪᓗ ᒨᓱᓯ ᓇᓗᐃᔫᓚᐅᔪᔪᖅ ᑕᒪᕐᒥ ᐃᕗᔨᕕᒻᒥᐅᒃ.  ᐱᓇᓱᐊᕈᑎᖃᕐᓱᑕ ᓄᓇᓐᖑᐊᓂᒃ, ᓄᐃᑕᒌᕐᑐᓂᓪᓗ ᓴᓇᓐᖑᐊᑕᐅᓯᒪᔪᓂᒃ 
ᐊᒻᒪᓗ ᐃᓄᒃᑎᑑᕐᑐᓂᒃ ᐊᓪᓚᓯᒪᔪᓂᒃ.  ᑭᓪᓕᖃᑦᓯᐊᓕᓚᐅᔪᕗᖅ ᑌᑰᓇᐅᑎᓪᓗᒍ ᑕᒐ ᐊᐅᒃᑲᐅᑦ ᐃᓅᔪᓂᒃ ᐃᓚᖃᖏᓐᓈᓂᖓ 
ᑭᖑᕚᓂᒃ ᓇᓂᓕᒫᕐᑐᓂᒃ ᓄᓇᕕᒻᒥ ᐊᒻᒪᓗ ᐃᓚᖏᑦ ᓄᓇᕘᒥ ᑕᒐᓗ ᓱᒐᓗᑦᑐᒥᒃ ᐳᕕᕐᓂᑐᒥ, ᐊᑯᓕᕕᒻᒥ ᐊᒻᒪᓗ ᐃᕗᔨᕕᒻᒥ.  
Alexi Martin ᑕᐅᖅ ᑲᑎᒪᖃᑕᐅᑦᓱᓂ; ᑖᓐᓇᓗ Gabriel Léger-Savard, ᑲᒪᔨᖓᑦ ᐋᕐᓰᑯᑦ ᓱᓕᔪᓐᖑᐊᓕᐅᕐᕕᖓᑕ; 
Gérald McKenzie, ᑖᓐᓇᓗ ᑲᑎᒪᔨᐅᖃᑕᐅᓕᕐᑐᖅ; ᐊᒻᒪᓗ ᓖᓴ ᖁᐱᕐᕈᐋᓗᒃ, ᑲᑎᒪᔨᐅᖃᑕᐅᒻᒥᔪᖅ ᑖᓐᓇ.  ᑭᒡᒐᑐᕐᓱᑎᒃ 
ᓱᓕᔪᓐᖑᐊᑎᓂᒃ ᐅᕕᒐᕐᑐᓂᒃ ᐅᑯᐊ ᑳᓯ ᑕᒃᕿᐊᐱᒃ, ᑖᓂᐊᓪ ᑳᑦᐳᐊ, ᐳᐊᓯ ᓇᐹᕐᑐᖅ, ᐸᐅᔪᖏ ᓄᑕᕌᓗᒃ ᐊᒻᒪᓗ ᐋᓕᓴᓐ 
ᑑᒪᓯ.  ᑕᒃᕙᓂ ᑕᒐ ᑲᑎᒪᓂᕐᒥᒃ ᓇᑉᐸᑕᐅᓕᕐᓂᖁᖅ ᐱᓐᖑᓱᒍ ᐋᕐᓰᖅ ᓱᓕᔪᓐᖑᐊᓕᐅᕐᕕᖓ.  

ᑌᒪ 2021 ᒥ, ᐊᐅᓚᑕᐅᑦᓱᑎᒃ ᔪᐊᓇᓯ ᖃᒃᖁᑐᕐᒧᑦ, ᐋᕐᓰᑯᑦ ᐱᓇᓱᒃᑎᖏᑦᑕ ᐃᓚᖏᑦ ᐊᑯᓕᕕᒻᒥᑦ ᐃᖏᕐᕋᓯᓐᓂᖁᑦ 
ᑕᑯᓂᐊᓕᕐᓱᑎᒃ ᓄᓇᒋᓯᒪᔭᖓᓂᒃ ᐊᐅᒃᑲᐅᑎᐅᑉ.  ᖃᔭᕆᐊᒃᑯᑦ, ᕿᒥᕐᕈᓱᑕ ᓄᓇᖓᓂᒃ ᑰᕕᐅᑉ, ᐃᔦᑦᑐᓄᓪᓗ ᐊᒻᒪᓗ ᐃᒥᓕᒻᒧᑦ.  
ᖃᐅᔨᓴᕐᓂᓕᒫᑦᑎᓂᓗ, ᐊᑕᕕᒋᖏᓐᓇᓱᒍ ᑐᕌᕈᒪᔭᕗᑦ ᐊᓪᓚᒍᒫᕐᓂᐊᓱᒍ ᓱᓕᔪᓐᖑᐊᓴᖅ, ᐅᓂᒃᑳᓯᐅᒐᑦᓴᑐᐃᓐᓇᐅᖏᑦᑐᒥᒃ.  
ᓖᓴ ᖁᐱᕐᕈᐋᓗᒃ, ᑖᓂᐊᓪ ᑳᑦᐳᐊᓗ ᐅᕙᖓᓗ ᐊᑐᓂᑦ ᐱᔭᑦᓴᖃᕐᓱᑕ ᐃᒻᒥᑰᕐᑐᓂᒃ ᓱᓕᔪᓐᖑᐊᑉ ᐊᓪᓚᑕᐅᓂᑦᓴᖓᓄᑦ ᐱᔪᒥᒃ.  
2024ᒥ, ᐋᕐᓰᑯᑦ ᐅᑎᓕᕐᒥᓱᑎᒃ ᑰᕕᒻᒧᑦ ᐊᐅᓚᔫᓕᐅᕐᓂᑕᖃᕐᑎᓗᒍ ᐊᒻᒪᓗ ᓂᐱᓕᐅᕐᓱᑎᒃ ᑕᒐᓗᓗ ᐊᓪᓚᓂᐊᕐᑐᓄᑦ ᐱᔪᒥᒃ 
ᐆᑦᓯᒋᐊᕐᑐᓱᑎᒃ ᓄᓇᖓᓂᒃ ᐅᑭᐅᒥ.  

ᐃᓄᑐᖃᖏᑦ ᓴᓪᓗᐃᑦ, ᐳᕕᕐᓂᑐᒥ, ᐊᑯᓕᕕᒻᒥ ᑲᖏᕐᓱᔪᐊᒥᓪᓗ ᐊᑕᓐᓂᐅᑕᐅᓚᐅᔪᔪᐃᑦ, ᑐᑭᓕᒻᒥᒃ ᑭᓪᓕᖃᑦᓯᐊᓕᕐᓱᓂ ᑕᒐ 
ᐊᒥᓱᑦ ᐃᓄᐃᑦ ᑕᕐᕋᒥ ᐃᓚᓕᕕᓂᐅᓂᖏᑦ ᐊᐅᒃᑲᐅᑎᒥᒃ.  ᑕᒪᓐᓇ ᐃᓚᔮᕇᓐᓂᖅ ᓯᐊᒻᒪᓯᒪᔪᖅ ᓄᓇᓕᓕᒫᓄᑦ ᓄᓇᕕᒻᒥ ᐊᒻᒪᓗ 
ᓄᓇᕘᒥ ᖃᐅᑦᔨᑎᐅᓕᕐᓱᓂ ᑕᒐ ᓱᓕᔪᓐᖑᐊᓕᕆᓕᕐᑐᒍᑦ ᑐᓐᖓᕕᖃᕐᑐᒥᒃ ᐱᔪᖃᕐᓯᒪᔪᓂᒃ ᐊᒫᓕᒻᒥᒃ ᐃᑎᔪᒃᑯᑦ ᐃᓄᒃᑎᒍᑦ 
ᐱᐅᓯᑦᑎᓂᒃ.  ᓄᓇᓕᖏᒃ ᐳᕕᕐᓂᑑᓪᓗ ᐊᑯᓕᕕᐅᓪᓗ ᖃᓂᑕᖃᕐᓂᐸᐅᓂᖏᓐᓄᑦ ᐊᐅᒃᑲᐅᑎᐅᑉ ᓱᓕᔪᓐᖑᐊᕈᑕᐅᓂᖓᓂᒃ, 
ᑐᑭᑖᕈᑕᐅᑦᓱᓂ ᑕᒐ ᐅᖄᒍᓯᖏᑦ ᐊᑐᕐᓂᐊᓱᒋᑦ ᓱᓕᔪᓐᖑᐊᑐᓄᑦ ᐳᕕᕐᓂᑐᒥᐅᑎᑑᕐᑎᓗᒍ.  

ᐊᒥᓱᑲᓪᓚᐅᒪᑕ ᐃᓄᐃᑦ ᐅᐱᒍᓱᓐᓂᑎᓐᓂᒃ ᑌᔭᑦᓭᑦ ᐃᑲᔪᓚᐅᕐᓂᖏᓐᓄᑦ.  ᑖᒃᑯᐊᓗ ᐊᒥᓲᑦᓱᑎᒃ ᑐᓂᒪᕕᖃᓪᓗᑐᓚᐅᕐᓱᑎᒃ 
ᓴᓇᔭᐅᓕᕐᑎᓗᒍ ᐊᐅᒃᑲᐅᑎ ᐱᓐᖑᓱᓂ.  ᐱᒋᐊᕐᓂᓕᐅᑕᐅᓚᐅᕐᓂᖓ ᐃᓱᓕᕙᓪᓕᐊᒪᑦ ᐊᒻᒪᓗ ᐱᒋᐊᓕᕐᒥᓱᓂ ᓄᑖᒍᑦᓱᓂ 
ᑭᖑᓕᕆᓂᐊᕐᑕᖓ ᐱᕙᓪᓕᐊᒍᑕᐅᓂᖓᑕ ᓱᓕᔪᓐᖑᐊᓕᐅᕐᓂᐅᑉ ᓄᓇᕕᒻᒥ.  ᐅᕙᒃᑯᓕ, ᑕᓪᓕᒪᓂ ᐅᑭᐅᓂ ᐊᑕᕕᒋᓚᐅᕐᓱᒍ 
ᐊᖓᔪᒃᖃᐅᓱᖓ ᐋᕐᓰᑯᓐᓂ, ᐊᑲᐅᓈᑦᓯᐊᑐᕆᓕᕋᒃᑯᑦ ᐊᓯᓐᓄᑦ ᐃᓕᕕᐅᖔᕐᓂᐊᓯᑎᓪᓗᒍ.    

ᑌᓯᒍᒪᓗᐊᕐᑐᖓ ᐅᐱᒪᓇᕐᑐᒥᒃ ᖃᐅᔨᑦᓯᐊᕋᒪ ᐅᕙᒃᑯᑦ ᓴᓇᔭᐅᓕᕐᑎᓗᒍ ᐊᒻᒪᓗ ᐱᒋᐊᕐᐸᓕᐊᔭᐅᓕᕐᑎᓗᒍ ᐋᕐᓰᑉ 
ᓱᓕᔪᓐᖑᐊᓕᐅᕐᕕᖓ.  ᑕᒪᓐᓇᓕ ᐱᐅᓂᕆᓚᐅᕐᐸᐅᒃ ᐊᑑᑎᔭᐅᓕᕐᓂᖓ ᐃᓅᓯᕐᒪ ᐃᓚᖓᑕ.

ᑖᑦᓱᒪ ᐊᕐᕌᒎᑉ ᐊᕐᕌᒍᑕᒫᕐᓯᐅᑎᒥᒃ ᑐᓴᕐᑎᓯᐅᑎᖓ ᑌᓯᓗᐊᕐᑐᖅ ᓴᓇᓚᐅᕐᑕᑎᓐᓂᒃ ᓱᓕᔪᖕᖑᐊᓕᐊᕆᔭᐅᓂᖓᑕ 
ᐊᐅᒃᑲᐅᑎᐅᑉ ᐅᓂᒃᑲᐅᓯᖓ, ᐊᖏᔪᑲᓪᓚᒥᒃ ᐱᔭᖃᑦᓯᐊᕈᑕᐅᒻᒪᑦ ᑎᒥᖁᑎᑦᑎᓄᑦ.  ᑖᓐᓇ ᐱᓇᓱᐊᕐᑕᐅᔪᖅ 
ᐱᓇᓱᐊᕐᑕᐅᕙᓪᓕᐊᓯᒪᔪᑐᖃᐅᑦᓱᓂ 2016-ᒥ, ᑭᓯᐊᓂ ᐋᕐᓰᖅ ᐃᒻᒥᑰᕐᓱᓂ ᑎᒥᒻᒪᖕᖑᓚᐅᔪᓂᖓᑕ 
(2019) ᑭᖑᓂᖓᒍᑦ ᑕᒐ ᐱᖕᖑᕈᓐᓇᓯᓪᓗᑐᓕᕐᓂᖁᖅ.  ᐊᖓᔪᒃᖄᕗᑦ, ᐋᑕᒥ ᖃᓕᖑ, ᐅᖄᑦᓯᐊᑐᖅ 
ᓴᓇᔭᐅᕙᓪᓕᐊᓯᓂᕕᓂᖓᓂᒃ ᑖᑦᓱᒪ ᑖᑦᓱᒪᓂ ᑐᓴᕐᑎᓯᐅᑎᒥ.  ᐅᕙᒃᑯᓕ, ᑌᒍᒪᔭᖃᓗᐊᕐᑐᖓ ᐊᖏᔪᑲᓪᓚᒥᒃ 
ᑲᑐᑦᔨᓯᐊᓚᐅᕐᑐᓂᒃ ᑕᒪᑐᒧᖓ ᐃᓕᖓᔪᓂᒃ ᐱᓇᓱᐊᕐᑕᐅᔪᒧᑦ.  ᓱᓕᔪᓐᖑᐊᑏᑦ ᐊᒻᒪᓗ ᐋᒃᕿᓱᐃᔩᑦ 
ᐱᓇᓱᐊᕐᓂᒪᑕ ᑲᑦᓱᙰᑦᑑᓱᑎᒃ ᐊᒻᒪᓗ ᑲᔪᓯᑦᓯᐊᑐᐃᓐᓇᓱᑎᒃ ᐊᕐᕌᒍᖅ ᓈᑦᓱᒍ ᓄᐃᒍᓐᓇᓯᖁᑦᓱᒍ ᐱᓪᓚᕆᐅᑦᓱᓂ 
ᐊᒻᒪᓗ ᐃᓱᒪᒋᓯᒪᑦᓯᐊᑕᐅᒋᐊᓕᒃ ᐅᓂᒃᑳᖓ ᓄᓇᕕᒻᒥᐅᓅᕐᑐᖅ ᐱᒋᐅᓕᕐᓱᓂ.  ᑕᒐᓗ ᐋᓪᓛᑦ, ᑕᑯᓐᓇᐅᔮᕐᑕᐅᓂᐅᑉ 
ᐊᓯᐊᒍᑦ, ᑌᒃᑯᐊᓗᑦᑕᐅᖅ ᐋᕐᓰᑉ ᐱᓇᓱᐊᕐᑐᖁᑎᒋᒻᒥᔭᖏᑦ ᖃᐅᔨᓚᐅᕐᓱᑎᒃ ᐱᔭᑦᓴᖏᑦ ᐅᓄᕐᓯᐅᒥᓂᖏᓐᓂᒃ.  
ᐃᓱᒪᒋᑦᓱᒋᑦ ᑌᒃᑯᐊ ᐊᓪᓚᕕᒻᒥᐅᒍᖃᑦᑕᑐᑦ ᐊᓪᓚᖁᑎᓕᕆᔪᑦ ᐊᒻᒪᓗ ᑐᓴᕈᑎᓕᕆᖃᑦᑕᑐᑦ ᐱᓇᓱᐊᕐᓱᑎᒃ, 
ᑭᓯᐊᓂᓗᑦᑕᐅᖅ ᑌᒃᑯᐊ ᐅᕕᒐᕐᑐᓄᑦ ᐃᓕᖓᑦᓱᑎᒃ ᐱᓇᓱᐊᕋᑦᓴᐅᔪᑦ ᐊᒻᒪᓗ ᐃᖏᕐᕋᑎᑦᓯᖃᑦᑕᑐᑦ ᐱᓇᓱᐊᕐᑐᐃᑦ, 
ᑲᒪᒍᓐᓇᓯᓚᐅᕐᒪᑕ ᓱᖃᑦᓯᑎᑦᓯᓱᑎᒃ ᐱᔭᑦᓴᓕᕆᓂᕗᑦ ᑲᒪᒋᔭᖃᓪᓗᐊᕋᓗᐊᕐᑎᓗᒍ ᐊᐅᒃᑲᐅᑎᓕᕆᓂᒃᒥᒃ.  
ᐅᐱᒪᕗᒍᑦ ᑕᑯᒋᐊᒥᒃ ᑕᒐ ᐋᕐᓰᖅ ᐸᓚᖓᓇᓂ ᑐᓐᖓᕕᓕᕐᓯᒪᓕᕐᓂᖓᓂᒃ ᑎᒥᒻᒪᕆᒃ ᑲᒪᑦᓱᓂ ᑲᔪᓯᑎᑦᓯᖃᑦᑕᑐᖅ 
ᐊᑕᐅᓯᑐᐃᓐᓇᐅᖏᑦᑐᒥᒃ ᐊᒥᓱᐃᓕᕆᑦᓱᓂ ᐱᓇᓱᐊᕐᓱᒋᑦ ᐊᑕᐅᑦᓯᑰᕐᑎᓗᒋᑦ.  ᐊᑐᐊᕈᑦᓯᐅᒃ ᑖᓐᓇ ᐊᕐᕌᒍᑕᒫᕐᓯᐅᑎᒃ 
ᑐᓴᕐᑎᓯᐅᑎ ᖃᐅᑦᔨᑎᒋᓂᐊᕐᑕᓯ ᑌᒣᓐᓂᖓᓂᒃ.  

 
ᐊᕐᕌᒎᓂᐊᕐᑐᒥ ᐊᒡᒋᑐᒥ ᐃᒫᒃ ᓲᖑᓯᑎᒋᐊᕐᓂᐊᑐᖅ ᑐᓐᖓᕕᓕᕐᓯᒪᑦᓯᐊᓗᓂ.  ᐱᔪᓐᓇᓯᑎᑦᓯᓂᐊᕐᓱᑕ ᐅᕕᒐᕐᑐᓄᑦ 
ᐱᔪᓂᒃ ᐱᓇᓱᐊᕐᑕᐅᔪᓂᒃ ᐃᓂᓪᓚᖓᑦᓯᐊᓂᕐᓴᐅᖁᑦᓱᒍ ᑐᓐᖓᕕᓕᕐᓯᒪᓗᓂ ᓄᓇᓕᑎᒍᑦ ᐱᔪᒥᒃ ᐊᒻᒪᓗ 
ᐃᖏᕐᕋᓯᑎᑦᓯᓂᐊᕐᓗᑕ ᐊᐅᒃᑲᐅᑎᐅᑉ ᓱᓕᔪᓐᖑᐊᕈᑕᐅᓂᖓᓂᒃ ᑕᑯᓐᓇᐅᔮᕐᑎᓯᓂᕐᒥᒃ ᓈᓴᕐᓗᒋᑦ ᓄᓇᓖᑦ 
ᓄᓇᕕᒻᒥ.  ᐃᖏᕐᕋᓯᑎᑦᓯᒥᓗᑕᓗ ᑐᓴᐅᒪᔭᐅᑎᒋᐊᕐᓂᒥᒃ ᐊᒻᒪᓗ ᐱᓇᓱᑦᑎᓴᕐᓯᐅᕈᑎᓂᒃ ᖃᐅᔨᒪᔭᐅᑎᑦᓯᓗᑕ 
ᖃᐅᔨᒪᔭᐅᒍᑎᑦᓴᖓᓂᒃ ᓄᓇᕕᒻᒥᐅᓄᑦ ᓱᓕᔪᓐᖑᐊᓕᐅᕐᕕᖓᑦ ᑲᒻᐸᓂᖅ ᐱᑦᓱᒍ ᐊᒻᒪᓗ ᑲᔪᖏᕐᓭᒍᑎᒋᓗᒍ 
ᑖᒃᑯᓄᖓ ᐃᓚᐅᕕᖃᖁᒧᑦ. 

ᐋᑕᒥ ᖃᓕᖑ – ᐃᓕᒃᑲᓂᓛᕈᓐᓀᓱᓂ ᐊᖓᔪᒃᖄᒪᕆᖓ ᐋᕐᓰᑯᑦ  

ᐊᓕᐊᒋᑦᓴᓚᐅᕈᑦᓯᐅᒃ ᐊᑐᐊᕐᓗᒍ ᑖᓐᓇ ᐊᕐᕌᒍᑕᒫᕐᓯᐅᑎᒥᒃ ᑐᓴᕐᑎᓯᐅᑎ. 

ᑲᑎᒪᔩᑦ

ᐋᑕᒥ ᖃᓕᖑ ᓕᓐᑕ ᖃᐅᑦᓵᓕᒃ

ᐊᑭᓂᓯ ᓯᕗᐊᕌᐱᒃ ᔮᓇᔅ ᐹᓴᓐᔅ 

ᔨᕌᓪᑦ ᒪᑭᐊᓐᔨ ᓖᓴ ᕿᓗᕐᕿ ᖁᐱᕐᕈᐊᓗᒃ

(ᐊᖓᔪᒃᖄᖅ,  ᐃᕗᔨᕕᒃ) ᓯᕗᓕᕐᑎᐅᕗᖅ ᐃᕗᔨᕕᒻᒥ. ᑖᓐᓇ ᐊᒥᓱᐃᓂᒃ ᐊᓪᓚᖃᑦᑕᓲᖅ 
ᖃᐅᔨᒪᔭᕐᒥᓂᒃ ᐊᒻᒪᓗ ᐃᑲᔪᕐᓯᒪᓲᒍᑦᓱᓂ ᐱᕈᕐᓴᑐᓂᒃ ᐃᓄᓐᓂᒃ ᐅᕕᒐᕐᑐᓂᒃ. 
ᐋᑕᒥ ᑲᑎᒪᔨᐊᐱᐅᕕᖃᕐᒥᔪᖅ ᓄᕗᒻᒥᐅᓄᑦ ᒥᐊᓂᕐᓯᕕᖓᑕ ᐱᓇᓱᐊᕐᑕᖓᓐᓂᒃ 
ᐃᓪᓗᓕᕐᒥ. ᐊᒥᓱᐃᓂᒃ ᐃᓚᐅᕕᖃᖃᑦᑕᓯᒪᓕᕐᑐᖅ  ᐃᓂᐅᔪᓂᒃ ᐊᑦᔨᒌᖕᖏᑐᓂᓪᓗ 
ᑲᑎᒪᕕᐅᕕᓐᓂᒃ. ᐊᒻᒪᓗᒋᐊᓪᓚᒃ , ᐱᓇᓱᕝᕕᐅᕕᖃᓚᐅᔪᒻᒥᓱᓂ ᐅᕕᒃᑫᑦ ᐃᓅᓱᑦᑐᐃᑦ 
ᓴᐳᒻᒥᔭᐅᕕᖓᓂ ᐊᒻᒪᓗ ᓂᕈᐊᕐᑕᐅᓯᒪᓚᐅᕐᓯᒪᒻᒥᓱᓂ ᐊᖓᔪᕐᖄᖑᑦᓱᓂ 
ᐃᕗᔨᕕᐅᑉ ᑯᐊᐸᖓᓄᑦ. ᐋᑕᒥ ᐃᓚᐅᕕᖃᓚᐅᔪᒻᒥᔪᖅ ᕿᒥᕐᕈᖃᑎᒌᑦᑎᓗᒋᑦ 
ᐅᖃᐅᓯᐅᑉ ᐊᓯᐅᔨᔭᐅᑦᑌᓕᒋᐊᕐᓂᐊᓂ ᐃᓄᑦᑎᑑᕐᓂᐅᑉ ᓴᑐᕐᑕᐅᒐᓱᐊᕐᓂᓕᕆᔪᓂ.

(ᑲᑎᒪᔨ, ᑰᑦᔪᐊᕌᐱᒃ) ᓂᑦᔮᒍᑎᖃᓲᖅ ᐱᐅᓯᑐᖃᕐᒥᓂᒃ ᐊᒻᒪᓗ ᐅᕕᒐᕐᑐᓂᒃ 
ᐃᓄᓐᓂᒃ. ᖃᕐᔪᐃᑯᓐᓄᑦ ᐳᕐᑐᓂᕐᓴᐅᖃᑎᐅᓯᒪᔪᖅ ᑲᑎᒪᔨᓂ, ᓄᕗᒻᒥᐅᓂᒃ 
ᑭᒡᒐᑐᕐᓱᓂ ᐊᒥᕃᔭᐅᑦ 2021-ᒥ ᐱᒋᐊᕐᓱᓂ ᑎᕆᓪᓗᓕᐅᑦ 2024 ᑎᑭᑦᓱᒍ. 
ᓕᓐᑕ ᐃᓚᒋᔭᐅᓚᐅᔪᖅ ᑲᐅᑦᔭᔪᖅ ᓄᐃᑕᐅᑎᓪᓗᒍ 2011-ᒥᑦ 2015-ᒧᑦ 
ᐃᓕᓐᓂᐊᓚᐅᕐᓯᒪᒻᒥᔪᖅ ᓱᓕᔪᖕᖑᐊᓕᐅᕐᓂᒥᒃ ᐃᓕᓐᓂᐊᕕᕐᔪᐊᖓᓂJohn 
Abbott. ᐱᓇᓱᐊᖃᑕᐅᒻᒪᕆᓲᖑᒻᒥᓱᓂ ᓄᓇᓕᒻᒥᓂ ᐅᐃᒪᓇᕐᑐᓯᐅᕐᑎᓄᑦ.

(ᑲᑎᖕᖓᔨ, ᐳᕕᕐᓂᑐᒥᐅᖅ) ᑲᑕᑦᔭᓲᒍᓯᓚᐅᕐᓯᒪᔪᖅ ᐱᖓᓲᔪᕐᑐᓂᒃ 
ᐅᑭᐅᖃᕐᓱᓂ. ᐊᓈᓇᑦᓯᐊᒥᓄᑦ ᒥᐊᔨ ᓯᕗᐊᕌᐱᒻᒧᒃ ᑲᑕᑦᔭᕆᐅᕐᑎᑕᐅᓯᒪᔪᖅ 
ᐅᓪᓗᒥ ᐃᓕᓐᓂᐊᑎᑦᓲᖑᓕᕐᑐᖅ ᓄᑲᕐᓯᓂᒃ ᑲᑕᑦᔭᕈᓯᕐᓂᒃ ᓄᓇᕕᒻᒥ ᓄᓇᕗᒻᒥᓗ. 
ᐅᐱᒍᓲᓯᕐᑕᐅᓚᐅᔪᔪᖅ ᑯᐯᒻᒥ ᑕᑯᒥᓇᕐᑐᓕᐅᕐᓂᒥᒃ ᑲᒪᒋᔭᖃᓲᓄᑦ Conseil 
des Arts et des lettres du Quebec ᑕᑯᓐᓇᐅᔮᕋᑦᓴᓕᐅᕐᑎᐅᓂᕐᒥᓄᑦ 
2021-ᒥ ᑯᐯᑉ ᑕᕐᕋᖓᓂ.

(ᑲᑎᒪᔨ, ᑰᑦᔪᐊᒥᐅᖅ) ᑲᑦᓱᙰᓕᓵᕆᖏᓐᓈᖅ,  ᑕᑯᑦᓴᐅᑎᑦᓯᓱᓂᓗ 
ᓇᓪᓕᓂᕐᒥᒃ, ᑲᒪᑦᓯᐊᓂᕐᒥᓗ. ᓴᕐᕿᖃᑦᑕᑐᖅ ᐊᓕᐊᓇᕐᑐᑎᒍᑦ ᐃᓱᐊᕐᑐᑯᓪᓗ 
ᐃᓅᓂᕐᒥᒃ,ᐃᓗᕐᖁᓯᒥᓂᒃ ᐅᐱᒋᔭᖃᕐᓱᓂ, ᑕᑯᑦᓴᐅᔪᒃᑯᓗ ᓄᐃᑕᑦᓯᐊᖁᖅ 
ᐃᓅᖃᑎᖏᑦᑕ ᐊᑦᔨᑐᐃᓐᓇᕆᖕᖏᒪᐅᒃ. ᖁᕕᐊᒋᔭᖃᕐᖁᖅ ᐅᑯᓂᖓ, ᒥᕐᓱᓂᕐᒥᒃ, 
ᓴᐸᖓᓕᕆᓂᕐᒥᒃ, ᑲᑕᑦᔭᓂᕐᒥᒃ, ᓄᓂᕙᓐᓂᒥᓪᓗ ᖁᐱᕐᕈᓂ ᑎᖏᒪᔪᖃᖕᖏᑐᒥ, 
ᐃᖕᖏᓗᑦᑖᑐᓂᓪᓗ ᐃᑦᔪᐊᖃᑦᑌᓱᓂ ᐃᖕᖏᖑᐊᕆᐊᒥᒃ ᐊᓕᐊᒋᔭᖃᕐᒥᔪᖅ. 
ᐅᕐᖂᔪᒥᐅᑦ ᓂᕿᑦᓴᔭᖏᑦ ᐃᑭᐊᕐᒥᐅᑕᓖᑦ (tacos) ᒫᓐᓇᑯᒃ ᓂᕿᓕᒫᑦᓯᐊᓂᑦ 
ᒪᒪᕆᓂᕐᐹᓯᐊᖏᑦ! ᐊᓕᐊᒋᔭᖃᓲᖑᕗᖅ ᐱᑐᖃᑎᖃᕆᐊᒥᒃ ᓇᐅᑐᐃᓐᓇᓂᒃ 
ᐱᑦᔪᔨᒋᐊᒥᓪᓗ ᐱᓇᓱᐊᕐᕕᐅᔪᓂ ᓴᐳᑦᔨᕙᑦᑐᓂᓪᓗ  ᑕᕐᕋᒥ ᓄᓇᓕᓐᓂ. 

(ᑲᑎᒪᔨᐅᖃᑕᐅᔪᖅ, ᐱᐅᕐᓯᒥᐅᖅ) ᐊᕐᕌᒍᐃᑦ 50-ᐅᖓᑖᓄᑦ 
ᐃᓕᓐᓂᐊᓂᓕᕆᓂᕐᒨᓕᖓᔪᓂᒃ ᐊᔪᖀᒋᐊᕐᑎᐅᓯᒪᔪᖅ ᐊᒻᒪᓗ ᐱᑐᑦᓯᒪᐅᑕᐅᑦᓱᓂ 
ᓄᓇᕕᒻᒥᐅᓄᑦ ᐃᓕᓴᐃᔨᓄᑦ ᐊᖓᔪᕐᖄᖑᓚᐅᕐᓂᒥᑕ ᐳᕕᕐᓂᑐᒥ 
ᑭᖑᓂᕆᓕᕐᑕᖓᒍᑦ ᐊᒻᒪᓗ ᐃᕗᔨᕕᐅᑉ ᐃᓕᓐᓂᐊᕕᖓᓂ. ᑲᑦᓱᙰᑦᑑᕕᓕᒃ 
ᑕᐅᑐᕐᖂᑕᒥᓂᒃ ᐃᓅᓱᑦᑐᑦ ᐱᕙᓪᐊᕆᐊᖃᕐᓂᖏᓐᓂᒃ, ᐃᓕᓯᒪᓂᒃᑯᑦ ᐊᒻᒪᓗ 
ᐱᒻᒪᕆᐅᑎᑦᓯᓱᓂ ᐃᓗᕐᕈᓯᕐᒥᒃ ᐊᐃᑦᑐᑐᐃᖃᑎᒌᓐᓂᒥᒃ ᑕᕐᕋᒥᐅᑦ ᓄᓇᓕᖏᓐᓂ. 
ᐅᓐᓂᑐᐃᔪᕕᓂᐅᑎᓪᓗᒋᑦ ᑲᑎᒪᓂᖓᓐᓂ ᐃᓄᑦᑎᑑᕐᓂᐅᑉ ᓴᑐᕐᑕᐅᒐᓱᐊᕐᓂᖓᓂ, 
ᐃᓚᐅᑎᓪᓗᒋᑦ ᓯᕗᓕᕐᑏᑦ ᐃᓅᓱᑦᑐᐃᓗ ᓄᓇᕕᒻᒥᐅᑦ, ᐃᖃᔪᕐᑎᓗᒍ ᓄᐃᑦᓯᓚᐅᕐᑐᑦ 
ᓄᓇᕕᒻᒥ ᓱᓕᔪᖕᖑᐊᓕᐅᕐᓂᒥᒃ ᐱᓇᓱᐊᖃᑎᒌᓂᐊᕐᑐᓂᒃ ᐊᑦᓯᑕᐅᑦᓱᑎᓪᓗ 
ᐋᕐᓰᖅ-ᒥᖕ, ᓄᓇᕕᒻᒥ ᐃᓄᑐᐃᓐᓀᑦ ᓱᓕᔪᖕᖑᐊᓕᐅᕐᓂᒥ ᑎᒥᖁᑎᖓ.

(ᐊᓪᓚᑎ, ᒪᓐᑐᔨᐊᓚᒥ) ᐃᓅᓕᕐᑐᕕᓂᖅ ᐳᕕᕐᓂᑐᒥ ᐊᒪᓗ ᐱᓇᓱᐊᕐᓯᒪᑦᓱᓂ 
ᑎᒥᒻᒪᕆᐅᑎᓂ ᐃᓄᐃᑦ ᑎᒥᒻᒪᕆᖁᑎᖏᓐᓂ ᓂᐸᓕᔭᕈᑎᖃᕐᓱᓂ 
ᓯᕗᒧᐊᑦᑎᑕᐅᖁᑦᓱᒍ ᐃᓄᐃᑦ ᐱᒍᓐᓇᐅᑎᖏ ᐊᒻᒪᓗ   ᐃᓪᓕᓇᕐᑐᖁᑎᖏᑦ 
ᐃᓄᐃᑦ ᖃᐅᔨᒪᐅᓯᑐᖃᖏᑦᑕ.  ᑖᓐᓇ ᐊᐱᒃᖂᕗᖅ, ᐃᓄᐃᑦ ᐱᒍᓐᓇᐅᑎᖏᓐᓂᒃ  
ᓂᐸᓕᔭᕈᑎᖃᓲᖅ, ᐊᒻᒪᓗ ᐃᓚᐅᑦᓱᓂ ᑲᑎᕕᒃ ᐊᕙᑎᓕᕆᓂᕐᒧᑦ 
ᐱᑦᓯᐊᕈᑕᐅᒋᐊᖃᕐᓂᖏᓐᓂᒃ ᑭᒡᒐᑐᕐᑎᓄᑦ.

ᑭᒡᒐᑑᑎ ᐊᒻᒪᓗ ᑎᓕᔭᐅᒪᐅᑎ

ᐋᕐᓰᖅ ᓱᓕᔪᖕᖑᐊᓕᐅᕐᕕᖓ ᑎᓕᔭᐅᒪᒍᑎᖃᕐᐳᖅ ᓄᐃᑦᓯᓚᖓᓗᓂ 
ᐱᖕᖑᑎᑦᓯᓂᒃᑯᑦ, ᓱᓕᔪᖕᖑᐊᓕᐅᕐᓂᓅᓕᖓᔪᓂᒃ ᓄᐃᑦᓯᔨᐅᖃᑦᑕᓚᖓᓂᖓ, 
ᑌᒃᑰᖑᐊᖃᑦᑕᓂᖅ, ᐊᒻᒪᓗ ᑲᑎᒪᓂᐊᕈᓯᖃᕐᑎᓯᖃᑦᑕᓗᓂ ᓄᐃᑕᐅᔪᕕᓂᕐᓂᒃ 
ᐊᒻᒪᓗ ᐱᒻᒪᕆᕐᑎᓯᖕᖑᓕᐅᒥᓗᓂ ᐃᓄᑐᐃᓐᓀᑦ ᐅᖃᓯᖓᓂᒃ ᐃᓕᕐᖁᓯᖓᓂᓪᓗ. 
ᐊᕐᖁᑎᖃᕐᓗᑎᒃ ᐊᑑᑎᔭᐅᒐᑦᓴᓕᐊᕆᓯᒪᔭᒥᓂᒃ ᐊᒻᒪᓗ ᓱᓇᓱᐊᕐᑎᓯᒍᓯᕐᒥᒍᑦ, 
ᐋᕐᓰᖅ ᑎᒍᓯᓯᒪᓂᕐᒥᑎᒍᑦ ᖃᓄᐃᓕᐅᕐᓱᑎᒃ ᓄᐃᑦᓯᒍᓐᓇᓂᖏᓐᓂᒃ ᐊᒻᒪᓗ 
ᐱᖕᖑᑎᑦᓯᓗᑎᒃ ᐱᓯᑎᒻᒪᕇᑦ ᑌᒃᑰᓗᑑᖕᖑᐊᓂᕐᓂᒃ ᐱᒍᓐᓇᓂᖏᓐᓂᒃ, 
ᐊᖏᓕᑎᑦᓯᕙᓪᓕᐊᓗᑎᒃ ᐱᒻᒪᕆᑲᓪᓚᒥᒃ ᓱᓕᔪᖕᖑᐊᓕᐅᕈᓐᓇᓂᕐᓂᒃ 
ᐊᑐᐃᓐᓇᐅᕕᖃᕈᓐᓇᓂᐊᕐᓂᓂ ᖃᐅᔨᒪᑦᓯᐊᕆᐊᖃᕐᓂᒥᒃ ᐃᓄᑦᑎᑐᑦ 

ᓯᕗᓪᓕᕕᓂᖏᑦᑕ ᐊᑑᑎᓪᓚᕆᕙᑦᑕᕕᓂᖏᓐᓂᒃ , ᐅᑉᐱᕈᓯᖕᖑᐊᖏᑎᒍᑦ, 
ᐅᓂᒃᑲᐅᓯᑎᒍᑦ ᐊᒻᒪᓗ ᐅᓪᓗᒥᐅᓕᕐᑐᖅ ᐃᓅᓯᖏᑎᒍᑦ.  

ᐱᔭᑦᓴᕆᓚᖓᔭᖏᑦ

ᑭᒡᒐᑑᑎ
ᐋᕐᓰᖅ ᓱᓕᔪᓐᖑᐊᓕᕆᕕᖓ 
ᑲᒻᐸᓂ ᑎᑭᐅᑎᕕᖃᕈᒪᕗᖅ:  

ᐱᓇᓱᑦᑎᑖᕐᓗᓂᓗ 
ᐃᓕᓐᓂᐊᑎᑕᐅᑎᓪᓗᒋᓪᓗ 

ᑲᔪᖏᕐᓭᒍᑎᒋᓗᒍ ᐊᒻᒪᓗ 
ᐱᕙᓪᓕᐊᑎᑕᐅᓗᓂ

ᐱᖃᑕᐅᑎᑦᓯᓗᓂ ᐱᓇᓱᐊᕈᑎᒥᓐᓂᒃ

ᐃᓂᓪᓓᒍᑎᖃᕐᓗᓂ 
ᐱᑐᑦᑕᕕᒋᔪᓐᓇᑕᖏᓐᓂᒃ

ᓄᐃᑎᕆᓗᓂ

ᓄᐃᑎᑦᓯᓗᑎᒃ ᐱᑦᓴᖑᕐᓗᒍ ᐊᒻᒪᓗ 
ᓴᓇᔭᐅᓂᖏᑦᑕ ᑕᑯᓐᓇᐅᔮᒐᑦᓴᓕᕆᓂᐅᑉ 

ᐱᓇᓱᐊᕐᑕᐅᒍᑎᖏᑦᑕ. 

ᓱᓕᔪᓐᖑᐊᑏᑦ ᑕᒣᑎᒍᑦ ᐊᒃᑐᐊᔪᓄᑦ 
ᑕᑯᓐᓇᐅᔮᕐᑎᓯᓂᕐᓄᐊᖓᔪᓂᒃ, ᐱᖃᑕᐅᒻᒥᑎᓪᓗᒍ 

ᐊᓪᓚᒋᐊᒥᒃ, ᓱᓕᔪᓐᖑᐊᕆᐊᒥᒃ, 
ᑕᑯᓐᓇᐅᔮᕐᑎᓯᕕᐅᔪᒥ ᑐᑭᒧᐊᑦᑎᓯᓂᕐᒥᒃ, 
ᑐᓴᕐᓂᔮᕈᑎᓂᓪᓗ, ᐃᓂᓪᓚᖓᐅᓯᖓᓂᒃ 

ᐱᒐᓚᓐᖑᐊᑦ, ᐊᓐᓄᕌᓂᒃ, ᐃᑯᒪᖏᓐᓂᒃ ᐊᒻᒪᓗ 
ᐊᓯᒋᒻᒥᔭᖏᓐᓂᒃ ᐱᔪᓐᓇᓯᑦᓯᐊᓯᒪᓂᐊᕐᒪᑕ.

ᓱᓕᔪᓐᖑᐊᓕᕆᓂᖅ ᓄᓇᕕᒻᒥ 
ᐱᕙᓪᓕᐊᑎᑦᓯᓂᒃᑯᑦ ᐱᑑᑎᕕᐅᔪᓐᓇᑐᓂᒃ ᐊᒻᒪᓗ 

ᐃᓚᐅᕕᖃᕐᓗᑎᒃ ᐃᓄᓕᒫᓄᐊᖓᓕᕆᔪᓂᒃ 
ᐱᓕᕆᕕᓐᓂᒃ ᑕᕐᕋᒥ ᐊᒻᒪᓗ ᓄᐃᑎᕆᓗᓂ 
ᐱᑐᑦᑕᕕᑦᓴᓂᒃ ᑕᒣᓐᓄᑦ ᐱᓕᕆᕕᐅᔪᓄᑦ 

ᐃᓄᓐᓄᐊᖓᔪᓕᕆᔪᓂᒃ.  

ᐊᒻᒪᓗ ᐋᒥᒍᓐᓀᓗᒋᑦ ᑖᒃᑯᐊᓕᒫᑦ ᑕᒪᕐᒥᒃ 
ᓄᓇᕕᒻᒥ ᓄᓇᓕᖏᑦ ᐊᒻᒪᓗ ᐃᓕᓴᕐᕖᑦ ᑌᒫᒃ 
ᐃᑲᔪᕐᓯᒍᑎᒋᓂᐊᕋᒥᖏᑦ ᑕᒪᑐᒧᖓ ᐃᓄᓐᓄᑦ 
ᐊᒻᒪᓗ ᐃᓅᑉ ᓇᒻᒥᓂᖅ ᐱᕙᓪᓕᕈᑎᑦᓴᖓᓄᑦ 
ᐃᓄᐃᑦ ᐅᕕᒐᕐᑐᖁᑎᖏᑦᑕ ᑲᔪᖏᕐᓭᓂᒃᑯᑦ 
ᐱᕈᑦᔫᒥᕙᓪᓕᐊᕈᑎᑦᓴᖓᓄᑦ ᑐᓂᕐᕈᓯᐊᖏᑦᑕ 

ᐱᒍᓐᓇᓱᒋᑦ.

ᐊᓯᒋᒻᒥᔭᖏᓐᓄᑦ ᓱᓕᔪᓐᖑᐊᓕᐅᕐᕕᓄᑦ 
ᑲᒻᐸᓂᕐᓄᑦ ᓄᓇᕐᔪᐊᒥ, ᐊᒻᒪᓗᓗᑦᑕᐅᖅ ᐃᒃᑯᓄᖓ 
ᓱᓕᔪᓐᖑᐊᓕᕆᒻᒥᔪᓄᑦ, ᓄᐃᑎᑦᓯᒍᓐᓇᓂᐊᕋᒥᒃ 
ᐃᓚᒋᒍᓐᓇᓯᓗᒋᑦ ᑕᐅᕐᓰᖃᑎᒋᓂᐊᕐᓗᒋᑦ 
ᐱᓯᒪᓕᕐᑕᒥᓐᓂᒃ ᖃᐅᔨᒪᑦᓱᒋᑦ ᐊᒻᒪᓗ 
ᖃᐅᔨᔭᐅᕙᓪᓕᐊᕈᑎᑦᓴᓂᒃ ᓱᓕᕆᓂᕐᓂᒃ. 

ᐱᓇᓱᒐᑦᓴᓂᒃ ᐊᒻᒪᓗ ᐃᑲᔪᕐᓯᓗᓂ 
ᐃᓄᒡᒍᑎᑦᓴᓕᐅᕐᓂᓄᑦ ᓄᓇᕕᒻᒥ. ᐱᓂᐊᕐᓂᖃᕐᓂᐊᓗᓂ ᑕᒐ ᑭᒡᒐᑐᕐᑎᐅᓂᕐᒥᒃ 

ᓄᓇᕕᒻᒥ ᐃᓄᐃᑦ ᐱᐅᓯᑐᖃᖓᓂᒃ. 

ᐱᕙᓪᓕᐊᖏᓐᓇᖁᓪᓗᒍ ᐅᖄᖃᑎᒌᓪᓗᑎᒃ 
ᑭᐅᒪᐅᒃᖃᑎᒌᓐᓂᖏᑦ ᓱᓕᔪᓐᖑᐊᑏᑦ 

ᐊᒻᒪᓗ ᑲᔪᖏᕐᓴᓗᒋᑦ ᐃᓚᐅᓗᑎᒃ ᐊᓱᐃᓛᒃ 
ᐊᑦᔨᒌᓐᖏᑐᓄᑦ ᖃᓄᐃᓕᐅᕐᐸᓕᐊᒍᑕᐅᔪᑦ 

ᑕᖏᓪᓚᕆᖏᓐᓄᑦ

1. ᐱᓐᖑᑎᑕᐅᔪᖅ ᐊᒻᒪᓗ ᓴᓇᔭᐅᓂᖓ ᓱᓕᔪᓐᖑᐊᑦ 
ᐃᓄᒃᑎᑑᕐᑐᐃᑦ 

1.1 ᓄᐃᒋᐅᕐᑐᖅ ᑕᑯᓐᓇᐅᔮᕐᑕᐅᓱᓂ ᐊᐅᒃᑲᐅᑎ  
ᐅᑭᐅᑦ ᑕᓪᓕᒪᐅᔪᕐᑐᓗ ᑕᓪᓕᒪᓪᓗᑲᓵᑦᓯᐊᑦ ᖄᖏᕐᑎᓗᒋᑦ ᐱᒐᓱᐊᒻᒪᕆᐅᑎᒋᑦᓱᒍ, ᓱᓕᔪᓐᖑᐊᖅ ᐊᐅᒃᑲᐅᑎ 
ᓄᐃᒋᐅᕐᐳᖅ ᐃᓄᒋᐊᑦᑐᓂ ᑌᑲᓂ ᐱᓐᖑᐊᓂᕐᔪᐊᖓᓂᒃ ᐅᑭᐅᒃᑯᑦ ᐳᕕᕐᓂᑐᒥ ᒫᑦᔨ 24, 2025 ᒥ.  
ᐋᕐᓰᑯᑎᒍᑦ, ᑕᑯᒋᐊᒥᒃ ᑕᑯᓐᓇᐅᔮᕐᑐᓂᒃ ᐊᓕᐊᑦᑐᐊᓘᑎᓪᓗᒋᑦ ᐊᒻᒪᓗ ᕿᑲᑦᓯᐊᑐᐃᓐᓇᓚᕿᑎᓪᓗᒋᑦ 
ᑕᒪᓐᓇᐅᓚᐅᒃᖁᖅ ᐊᓱᐃᓛᒃ ᑕᒪᐅᙰᓐᓈᖏᑦᑐᖅ ᐱᒐᓱᐊᒻᒪᕆᐅᑎᒋᖃᑦᑕᓚᐅᕐᑕᒪᓕᒫᖏᑦ. 

ᐃᓱᒪᒋᔭᐅᓂᖓ ᐱᕙᓪᓕᐊᑕᐅᓗᓂ ᓱᓕᔪᓐᖑᐊᓴᒥᒃ ᐱᑦᓱᒍ ᑐᓴᐅᒪᔭᐅᑦᓯᐊᑐᒥᑦ ᓄᓇᕕᐅᑉ ᐊᑑᑎᓯᒪᔭᖓᓂᑦ 
ᐱᓐᖑᐳᖅ 2011 ᐅᑎᓪᓗᒍ ᑌᑰᓇ ᓱᓕᔪᓐᖑᐊᓕᕆᓂᕐᒥᒃ ᑲᑎᒪᓂᐊᕈᓯᖃᕐᑎᓗᒍ ᓴᓪᓗᓂ.  ᑖᒃᑯᓇᓂ 
ᐅᑭᐅᒍᑫᓐᓇᑐᓂ, ᐱᓇᓱᐊᖃᑎᕗᑦ ᐊᐱᕐᓱᖃᑦᑕᓚᐅᔪᔪᐃᑦ ᑭᖑᕚᕆᔭᐅᔪᓂᒃ ᑌᑦᓱᒧᖓ ᐱᔪᖃᕐᓯᒪᔪᒧᑦ 
ᐊᒻᒪᓗ ᑲᑎᕐᓱᐃᓱᑎᒃ ᐊᑦᔨᒌᑦᔭᖏᑦᑐᓂᒃ ᐅᓂᒃᑳᑕᐅᔪᓂᒃ.  ᑌᒪ 2018 ᒍᓕᕐᒪᑦ ᐱᒋᐊᕐᑎᓯᓕᕐᒥᓱᑕ 
ᐊᒡᓚᖃᑦᑕᓂᐊᕐᑐᓂᒃ ᑲᑎᒪᔨᐊᕈᕐᓂᒃ, ᑖᒃᑯᐊᓗ ᒪᕐᕈᕕᑦᓱᑎᒃ ᑰᕕᓕᐊᖃᑦᑕᓯᒪᔪᑦ (2021ᒥᓪᓗ 2024ᒥᓪᓗ) 
ᑕᒐᓗ ᐅᖃᐅᓯᖃᖃᑎᒌᓐᖏᑐᓂᒃ ᐊᒻᒪᓗ ᐅᖃᐅᓯᓕᕆᑦᓱᑎᒃ ᖃᐅᔨᓂᐊᕐᕕᖃᕐᓱᑎᒃ ᐃᓄᒻᒪᕆᓐᓂᒃ (2022-
23-24).  ᐱᒐᓱᐊᒻᒪᕆᐅᑎᒋᓚᐅᕐᓱᒍ ᐊᑑᑎᔭᐅᒋᐊᓖᑦ ᖃᐅᔨᓴᕈᑎᒋᑦᓱᒋᑦ ᐊᒻᒪᓗ ᐅᖃᐅᓯᓕᕆᓂᕐᒥᒃ 
ᕿᒥᕐᕈᒋᐊᓪᓛᕈᑎᖃᕐᓂᖅ, ᐅᖃᐅᓯᕐᑕᖏᑦ ᐊᓪᓚᓯᒪᔪᑦ ᐊᐅᒃᑲᐅᑎᐅᑉ ᓱᓕᔪᓐᖑᐊᓕᐊᒍᓂᖓᑕ ᐱᓱᖓᐅᑎᒥᒃ 
ᐃᓂᕐᑕᐅᕗᖅ, ᐊᒻᒪᓗ ᑕᒃᕙᓂ ᐅᑭᐅᒥ ᓱᓕᔪᓐᖑᐊᑏᑦ ᓯᑕᒪᐅᔪᓐᖏᒐᕐᑑᓱᑎᒃ ᑕᑯᓐᓇᐅᔮᕐᑕᐅᕗᑦ 
ᐅᓂᒃᑲᐅᓯᕐᒥᒃ ᐊᑐᕐᓱᑎᒃ ᐱᐅᓯᐅᔪᕕᓂᕐᒥᒃ ᓄᓇᕕᐅᑉ ᐊᑑᑎᕕᐅᕕᕕᓂᖓᓂᒃ.

ᑕᑯᓐᓇᕆᐊᕐᑐᓯᒪᔪᑦ ᐊᑦᓱᑦ ᐃᒃᐱᒋᔭᑐᐊᑦᓯᐊᖃᓕᓚᐅᕐᑐᑦ ᑕᑯᓐᓇᐅᔮᕐᑕᒥᓂᒃ ᐊᒻᒪᓗ ᓱᓕᔫᓐᖑᐊᑐᓂᒃ 
ᓂᑯᕕᓚᕿᑦᓱᑎᒃ ᐸᑎᑦᑕᕈᑎᖃᓕᓚᐅᕐᑐᑦ.

ᖃᓄᐃᓕᐅᕈᑕᐅᓯᒪᒻᒪᖔᑦ  ᓱᓕᔪᓐᖑᐊᕈᑎᑦᓴᓕᕆᔪᓄᑦ

ᑑᔭ ᖁᐱᕐᕈᐊᓗᒃ, ᐋᓚᓯ ᓯᕗᐊᕌᐱᒃ, ᐊᓚᑯ ᑯᓗᓛ, ᑖᒥ ᐳᑐᓕᒃ, ᑖᓂᐊᓪ ᑳᑦᐳᐊ, ᒥᓂ ᓂᖏᐅᕈᕕᒃ, ᐸᐅᓗᓯ ᓇᑉᐹᓗᒃ ᐊᒻᒪᓗ ᑳᓓ ᐃᕕᓪᓚᖅ ᓯᕗᕌᓅᕐᑐᐃᑦ ᑕᑯᓐᓇᐅᔮᕐᑕᐅᒌᕋᒥᒃ. 

ᐊᓚᑯ ᑯᓗᓛ, ᒥᓂ ᓂᖏᐅᕈᕕᒃ ᐊᒻᒪᓗ ᐸᐅᓗᓯ ᓇᑉᐹᓗᒃ ᑕᑯᓐᓇᐅᔮᕐᑕᐅᕕᒻᒦᑐᑦ 

ᑑᔭ ᖁᐱᕐᕈᐊᓗᓪᓗ ᐋᓚᓯ ᓯᕗᐊᕌᐱᓪᓗ ᑕᑯᓐᓇᐅᔮᕐᑕᐅᔫᒃ 

ᑖᓂᐊᓪ ᑳᑦᐳᐊ ᓄᔭᕐᒥᓂᒃ ᑕᑭᓕᑎᑦᓯᓚᐅᔪᔪᖅ ᐊᕐᕌᒍᓕᒫᖅ ᓈᑦᓱᒍ ᑭᐱᑦᔭᓇᒋᑦ 
ᑌᓐᓇᖑᐊᒍᓛᕋᒥ ᐊᐅᒃᑲᐅᑎᐅᖕᖑᐊᓴᕐᓗᓂ.  

“ᑲᒃᑲᓛᓂᒃ 
ᐊᕐᐸᓕᑭᑕᕐᑐᖃᕈᓐᓀᓚᐅᔪᔪᖅ 
ᐊᒻᒪᓗ ᓈᓚᑦᓯᐊᕋᓱᐊᓕᕐᓱᑎᒃ.  
ᐊᐅᓚᔨᐊᓚᕿᓂᐊᕈᓇᐅᓕᕐᑐᐃᑦ 
ᓱᓕᔫᖕᖑᐊᕈᑕᐅᔪᒥᒃ 
ᐳᐃᒍᑦᔦᓗᑎᓪᓗ” 
–ᑕᑯᓐᓇᕆᐊᕐᑐᓯᒪᔪᕕᓂᐅᑉ ᐅᖃᕐᑕᖓ.

“ᐆᒻᒪᑎᒐ ᓱᓕ ᖁᕕᐊᓱᒧᑦ 
ᐃᖕᖏᐳᖅ ᑕᑯᓐᓈᓚᐅᕐᓱᖓ 
ᓱᓕᔫᖕᖑᐊᔨᐊᑦᓯᓂᒃ.  
ᐅᖃᐅᓯᖏᑦ”

“ᐆᒻᒪᑎᒐ ᑲᑦᔪᑕᓕᕐᓱᓂ, 
ᐊᒻᒪᓗ ᕿᐊᖕᖑᓱᑦᓱᖓ 
ᐱᓕᓚᐅᕐᑐᖓ ᑐᓴᓕᕋᒪ 
ᓯᕗᓪᓕᕕᓂᕐᒪ ᐊᑎᕆᓯᒪᔭᖏᓐᓂᒃ.  
ᑌᒣᒋᐅᑦᓯᐊᓱᖓ.”
– ᑕᑯᓐᓇᕆᐊᕐᑐᓯᒪᔪᕕᓂᐅᑉ ᐅᖃᕐᑕᖓ

– ᑕᑯᓐᓇᕆᐊᕐᑐᓯᒪᔪᕕᓂᐅᑉ ᐅᖃᕐᑕᖓ

1.1 ᓄᐃᒋᐅᕐᑐᖅ ᑕᑯᓐᓇᐅᔮᕐᑕᐅᓱᓂ ᐊᐅᒃᑲᐅᑎ   

ᐊᓪᓚᑕᐅᔪᕕᓂᖅ ᐋᑕᒥ ᖃᓕᖑᒧᑦ, ᓖᓴ ᖁᐱᕐᕈᐊᓗᒻᒧᑦ ᐊᒻᒪᓗ ᑖᓂᐊᓪ 
ᑳᑦᐳᐊᒧᑦ, ᓱᓕᔪᖕᖑᐊᑦ ᐅᓂᒃᑲᐅᓯᖃᕐᑐᖅ ᐊᐅᒃᑲᐅᑎᒥᒃ, ᐱᔮᕆᓇᓂ 
(ᐃᓛᓂᐅᖕᖏᑐᖅ) ᐃᓄᐊᕐᑐᕕᓂᕐᒥᒃ ᐃᓚᓐᓈᒥᑕ ᑯᒣᓐᓇᐅᑉ ᐃᕐᓂᖓᓂᒃ.  
ᐊᑭᒋᐊᓕᕐᓂᖁᖅ, ᑯᒣᓐᓇᖅ ᐃᓄᐊᕐᓱᓂ ᐊᐅᒃᑲᐅᑎᐅᑉ ᐃᓚᓕᒫᖏᓐᓂᒃ 
ᓄᖑᑦᓱᒋᑦ.  ᐊᐅᒃᑲᐅᑎ ᐱᐅᓯᖃᓯᔪᕕᓂᖅ ᓂᖕᖓᐸᓪᓕᐊᑐᐃᓐᓇᓱᓂ 
ᐊᒻᒪᓗ ᐃᕐᓯᓇᕿᓕᕐᓱᓂ, ᐊᒻᒪᓗ ᑖᕙᓃᑦᑐᓕᒫᑦ ᓄᓇᒥ ᐊᕙᑖᓂᓗ 
ᐃᓂᕐᑑᒪᓕᕐᓱᑎᒃ.  ᐊᒥᓱᕌᕐᑐᕕᓂᖅ ᐃᓄᐊᕐᓱᓂ, ᐊᓯᖏᓪᓗ ᕿᒫᔪᑦ. 

ᕿᒫᔪᐊᓗᐃᑦ ᐊᐅᓚᑦᔮᕿᔭᐅᑦᓱᑎᒃ ᐱᔪᖃᕐᑐᒧᑦ  ᐃᓄᖏᑦ ᓯᐊᒻᒪᓚᕿᑦᓱᑎᒃ 
ᑰᑦᔪᐊᒨᕐᑐᑦ, ᓴᓪᓗᓄᑦ, ᑲᖏᕐᓱᔪᐊᒧᑦ ᑲᖏᕐᓱᒧᓪᓗ. 

ᐊᓪᓚᑕᐅᓯᒪᔪᖅ ᓱᓕᔪᖕᖑᐊᓴᖅ  ᐃᓂᕐᒪᑦ (ᐊᒡᓚᓯᒪᔪᖕᖑᑎᑕᐅᒌᕐᒪᑦ)  , ᐊᓐᓄᕌᖕᖑᐊᓴᖏᑦ ᐊᒻᒪᓗ 
ᑕᑯᓐᓇᐅᔮᕐᑕᐅᔪᑦ ᐱᖁᑎᖕᖑᐊᓴᖏᑦ ᓴᓇᔭᐅᓕᕐᓂᖁᑦ ᐊᒻᒪᓗ ᕿᓂᕐᓱᒋᑦ ᐃᓄᑦᓴᖏᑦ.  ᐊᕐᕌᓂ, 
ᑭᖑᓂᖓᒍᑦ ᐃᓄᐃᑦ ᑕᒃᑯᐊᓂ ᐊᑐᐊᕐᓯᔪᖃᓚᐅᔪᑎᓪᓗᒍ ᑌᑲᓂ ᐃᓄᒻᒪᕇᑦ ᑲᑎᒪᓂᖓᓐᓂ ᑕᒐ ᐊᕙᒃᑕᒃᑯᑦ 
ᐸᕐᓇᓯᒪᔭᖓᓂᒃ ᑲᖏᕐᓱᔪᐊᒥ, ᓱᓕᔪᖕᖑᐊᓕᐅᕐᑏᑦ ᒪᕐᕈᕕᑦᓱᑎᒃ ᑲᑎᖃᑦᑕᑐᕕᓃᑦ ᒪᓐᑐᔨᐊᓚᒥ ᐊᒻᒪᓗ 
ᒪᕐᕈᕕᒻᒥᓱᑎᒃ ᐳᕕᕐᓂᑐᒥ ᐊᔪᕆᒋᐅᕐᓴᓯᒪᑦᓱᑎᒃ ᐱᒋᐅᕐᓴᓱᒍ ᑲᑎᒪᑦᓱᑎᒃ. 

ᐅᓖᕕᐊ ᓓᐊ ᑑᒪᓯᓗ ᐊᑭᓂᓯ ᓯᕗᐊᕌᐱᓪᓗ ᑲᒪᒋᔭᑦᓴᖃᕐᑎᑕᐅᓚᔪᔫᒃ ᓇᓪᓕᑳᕐᑎᐅᓱᑎᒃ 
ᓱᓕᔪᖕᖑᐊᓕᐅᕐᑎᐅᓂᐊᕐᑐᓂᒃ ᑭᓇᐅᖕᖑᐊᓛᕐᓂᐊᒪᖔᑕ.
ᑲᒪᔨᐅᑎᓪᓗᒍ ᐃᒫᙰᕐᑎᒋᑦᓱᒍ ᑐᑭᒧᐊᑦᑎᓯᔨ Myriam Fugère, ᐊᑭᓂᓯ ᓯᕗᐊᕌᐱᒃᑰᒃ ᓖᓴ ᖁᐱᕐᕈᐊᓗᓪᓗ 
ᐊᑑᑎᑎᒋᐅᓕᕐᓂᖂᒃ ᑐᑭᒧᐊᑦᑎᓯᒋᐊᒥᒃ.  ᐃᓚᐅᑎᑦᓱᒋᑦ ᐃᓅᔭᖕᖑᐊᑦ ᐊᐅᓚᑎᒉᑦ, ᐊᐅᓚᔫᓕᐊᕕᓃᓪᓗ 
ᓂᐱᓕᐅᕐᓯᒪᔪᐃᑦ ᐊᒻᒪᓗ ᑕᑯᓐᓇᐅᔮᕋᑦᓴᖑᕐᑎᓱᓂᒋ.

ᐱᓇᓱᔨᐊᑦ ᐊᔪᐃᓐᓇᐅᑎᖓᑦ

ᐃᓄᓐᓄᑦ ᑐᓵᔭᐅᑦᓱᑎᒃ ᐊᑐᐊᕐᓯᕗᑦ ᑌᑲᓂ ᐃᓄᒻᒪᕇᑦ ᑲᑎᒪᓂᖓᓐᓂ 
ᑲᖏᕐᓱᔪᐊᒥ ᐅᒃᑑᐸᐅᑎᓪᓗᒍ. 

ᓱᓇᒥᑦᔭᒐᑎᒃ ᑕᑯᓐᓇᐅᔮᕋᑦᓭᑦ ᐊᒻᒪᓗ ᐋᕐᕿᓱᐃᔩᑦ ᐅᕙᓃᓚᐅᔪᒻᒥᔪᑦ Théâtre Aux 
Écuries -ᑯᓂ ᐅᒃᑑᐸᐅᑎᓪᓗᒍ. 

ᑐᑭᒧᐊᑦᑎᓯᔨᐅᖃᑕᐅᔫᒃ ᐊᑭᓂᓯ ᓯᕗᐊᕌᐱᒃᑯᒃ ᓖᓴ ᖁᐱᕐᕈᐊᓗᓪᓗ ᐱᓱᖓᐅᑎᐅᓕᕐᑐᒥᒃ ᐃᒫᙰᕐᑑᒃ ᓱᓕᔫᖕᖑᐊᑎᐅᓂᐊᕐᑐᓄᑦ ᐅᓪᓗᐃᑦ ᓯᕗᓂᐊᐱᐊᒍᑦ 
ᓄᐃᑕᐅᒋᐅᓛᓕᕐᑎᓗᒍ ᐳᕕᕐᓂᑐᒥ. 

ᓴᓇᔭᐅᓂᑦᓴᖓᓄᑦ ᑲᑎᒪᔪᑦ ᒪᓐᑐᔨᐊᓚᒥ ᐅᒃᑑᐸᐅᑎᓪᓗᒍ ᑖᒃᑯᐊ ᐅᓕᕕᐊ ᑑᒪᓯ, ᓖᓴ ᖁᐱᕐᕈᐊᓗᒃ, Myriam 
Fugère, Anne-Sarah Gendron, Gabriel Léger-Savard ᐊᒻᒪᓗ ᐊᑭᓂᓯ ᓯᕗᐊᕌᐱᒃ.  

ᑖᒃᑯᐊ ᑐᑭᒧᐊᑦᑎᓯᔪᐃᑦ 
ᐊᑐᕐᑕᐅᓯᐊᕐᑎᓯᒍᒪᓂᖃᓚᐅᕐᑐᑦ 
ᖃᐅᔨᒻᒪᓯᖏᑎᒍᑦ ᐊᓐᓄᕌᕆᔭᐅᓂᐊᕐᑐᓂᒃ ᐊᒻᒪᓗ 
ᐱᖁᑎᒋᔭᐅᖕᖑᐊᓂᐊᕐᑐᓂᒃ ᐊᑐᕐᑕᐅᓂᐊᕐᑐᑦ 
ᑕᑯᓐᓇᐅᔮᕐᕕᐅᔪᒥ ᐅᓂᐅᕐᓯᖁᓇᒋᑦ 
ᑌᒃᑯᓂᖓᐅᓯᒪᔪᖅ ᐊᓐᓄᕌᕆᓯᒪᔭᖏᓐᓂᒃ 
ᐱᖁᑎᐅᓯᒪᔪᓂᒃᓗ ᐃᓅᑎᓪᓗᒋᑦ, ᐊᐅᒃᑲᐅᑎᐅᑉ 
ᐃᕐᓯᓇᕐᓯᒍᑖᓂ 1899 ᒥ.  ᐃᓄᒻᒪᕆᕐᑕᕆᔭᐅᔪᖅ 
ᐃᓕᓴᐱ ᐃᕐᖁᖅ, ᐆᑦᑑᑎᓕᐅᕐᑎ ᐄᕙ ᓵᓐᑕ ᐊᒻᒪᓗ 
ᒥᕐᓱᑎ ᓯᐊᔭ ᓱᕈᓯᓛᖅ ᑎᓕᔭᐅᓐᓂᖁᑦ ᓴᓇᖁᑦᓱᒋᑦ 
ᐊᓐᓄᕌᖕᖑᐊᓴᓂᒃ.  ᓄᓇᑦᓯᐊᕗᑦ (ᓛᐸᑐᐊᒥ) 
ᓴᓇᖕᖑᐊᑎ ᔩᓴᓐ ᓯᑯᐊᖅ ᓴᓇᕙᓪᓗᑎᓪᓗᒍ 
ᐱᖁᑎᖕᖑᐊᓴᕐᓂᒃ ᑕᑯᓐᓇᐅᔮᕐᑕᐅᕕᒻᒥ, 
ᐸᓂᕐᑎᑕᖕᖑᐊᓕᐅᕐᓂᒥᑦ ᓴᕕᖕᖑᐊᓕᐅᕐᓂᒧᑦ ᐊᒻᒪᓗ 
ᓄᓗᐊᓕᐅᕐᓱᓂ.

ᐄᕙ ᓵᓐᑕ, ᐊᑭᓂᓯ ᓯᕗᐊᕌᐱᒃ, ᓯᐊᔭ ᓱᕈᓯᓛᖅ 
ᐊᒻᒪᓗ ᐃᓕᓴᐱ ᐃᒃᖁᖅ ᑕᑯᓂᐊᓚᐅᔪᔪᐃᑦ ᑲᓇᑕᒥ 
ᓱᓕᔪᖕᖑᐊᓕᐅᕆᐊᒥᒃ ᐃᓕᓴᕐᕕᒧᑦ ᐅᒃᑑᐸᐅᑎᓪᓗᒍ 
ᐃᓕᓐᓂᐊᕆᐊᕐᓱᑎᒃ ᐊᓐᓄᕌᖕᖑᐊᓕᐅᕆᐊᒥᒃ. 

ᐃᑲᔪᕐᑎ-ᑐᑭᒧᐊᑦᑎᓯᔨᒧᑦ ᐊᑭᓂᓯ ᓯᕗᐊᕌᐱᒃ ᐱᓇᓱᐊᖃᑎᖃᓚᐅᔪᖅ ᒥᕐᓱᑏᓐᓂᒃ 
ᐃᓕᓴᐱ ᐃᕐᖁᒥᓪᓗ ᓯᐊᔭ ᓱᕈᓯᓛᕐᒥᓗ ᓄᐃᑦᓯᓱᑎᒃ ᐊᓐᓄᕌᖕᖑᐊᓴᓂᒃ. 

ᔩᓴᓐ ᓯᑯᐊᖅ ᑕᑯᓂᐊᕐᓯᒪᔪᖅ ᖃᐅᔨᓴᕐᓱᓂ ᐊᕙᑕᒃᑯᑦ ᑲᑎᕐᓱᓯᒪᔭᖏᓐᓂᒃ 
ᐱᓇᓱᐊᓯᒋᐊᓚᐅᕋᓂ ᐱᖁᑎᖕᖑᐊᓕᐅᕐᓂᓂᒃ. 

ᓘᑲᓯ ᓇᑉᐹᓗᒃ ᑲᖏᕐᓱᔪᐊᕐᒥᐅᖅ ᐅᖄᒋᐊᕐᑐᓯᒪᓚᐅᔪᕗᖅ ᖃᐅᔨᒪᔭᕐᒥᓂᒃ 
ᐊᐅᒃᑲᐅᑎᐅᑉ ᐅᓂᒃᑳᑕᐅᓂᖓ ᐱᑦᓱᒍ ᐃᓄᐃᑦ ᓵᖏᓐᓂ ᑐᓵᔭᐅᓗᑎᒃ 
ᐊᑐᐊᕐᓯᒋᐊᓚᐅᕐᑎᓇᒋᑦ ᑌᑲᓂ ᐃᓄᒻᒪᕇᑦ ᑲᑎᒪᓂᖃᕐᑎᓗᒋᑦ 
ᐅᒃᑑᐸᐅᑎᓪᓗᒍ.  

ᔩᓴᓐ ᓯᑯᐊᖅ ᑕᑯᔭᐅᑎᑦᓯᔪᖅ ᐱᖁᑎᖕᖑᐊᓕᐊᕕᓂᕐᒥᓂᒃ ᑐᑭᒧᐊᑦᑎᓯᔨᒧᑦ ᐊᑭᓂᓯ 
ᓯᕗᐊᕌᐱᒻᒧᑦ ᐊᔪᕆᓴᕐᑎᓗᒋᑦ ᐱᒋᐅᕐᓴᓱᑎᒃ ᒪᓐᑐᔨᐊᓚᒥ ᕕᕈᐊᕆᐅᑎᓪᓗᒍ. 

ᑕᑯᓐᓇᐅᔮᕐᑕᐅᓂᖅ ᓯᕗᓪᓕᐹᖅ ᐱᓕᓚᐅᔪᑎᓪᓗᒍ ᓱᓇᒥᑦᓱᒍ ᐋᕐᓰᖅ ᓱᓕᔪᖕᖑᐊᓕᐅᕐᓂᓂᒃ ᑎᒥᐅᔪᖅ 
ᐱᖕᖑᑎᑕᐅᓚᐅᔪᒻᒪᓂᑦ 2019-ᒥ, ᐊᖏᔪᑲᓪᓚᒥᒃ ᐊᓪᓗᕆᐊᕐᓯᒪᔪᒍᑦ ᓯᕗᒧᑦ ᐊᓱᐃᓚᐅᑎᓕᕐᓱᒍ ᑭᒡᒐᑑᑎᕗᑦ 
ᓴᕐᕿᑎᑦᓯᖁᓪᓗᒍ ᐊᒻᒪᓗ ᐱᕙᓪᓕᑎᑦᓯᓗᓂ ᐃᓄᐃᑦ ᐅᖃᐅᓯᖓᓐᓂᒃ ᐊᒻᒪᓗ ᐱᐅᓯᑐᖃᖓᓂᒃ ᓄᓇᕕᒻᒥᐅᑦ.  

ᑕᑯᓐᓇᐅᔮᕐᑕᐅᔪᑦ ᓱᓕᔪᖕᖑᐊᓕᐅᕐᑏᑦ ᐱᔫᒥᓯᒪᕗᑦ ᐃᓄᒃᑎᑐᑦ ᐅᖃᐅᓯᕐᒥᓂᒃ ᑌᒣᓚᕿᑦᓱᑎᒃ 
ᐱᒋᐅᕐᓴᖃᑦᑕᕋᒥᐅᒃ ᐅᖄᖃᑎᒌᖕᖑᐊᓕᕋᒥᒃ.  ᑕᒐ ᓱᓕᔪᖕᖑᐊᓕᐅᕐᑐᑦ ᐊᑐᓚᐅᔪᒻᒪᑦ ᐅᖃᐅᓯᖓᓐᓂᒃ 
ᑕᓯᐅᔭᕐᔪᐊᒥᐅᑎᑑᕐᓱᑎᒃ (ᐃᓄᒃᔪᐊᖅ, ᐳᕕᕐᓂᑐᖅ, ᐊᑯᓕᕕᒃ) ᐃᑲᔪᕐᓯᓚᐅᔪᕗᖅ ᓱᓕᑎᒋᐊᓪᓚᓱᒍ ᓇᐅᓕᒫᓄᑦ 
ᐅᐱᓐᓇᓱᓂ  ᑐᑭᓯᐊᑦᓱᒍᓗ ᐅᖃᐅᓯᖅ ᑖᕙᓂᒥᐅᑎᑑᕐᑐᖅ ᐃᓄᒃᑎᑑᕐᓂᖓ.

ᓱᓕᔪᖕᖑᐊᓕᐅᕐᑏᑦ ᐋᓪᓛᑦ ᐃᓕᓴᕐᓱᑎᒃ ᓂᒪᕈᓯᕐᓂᒃ ᐊᐅᓚᒍᓯᕐᓂᒃ ᐊᒻᒪᓗ ᖃᐅᔨᒪᐅᓯᕐᓂᒃ 
ᐊᓐᓇᑐᕋᓱᐊᕐᓂᒥᒃ - ᐋᓪᓛᓗ ᐊᑐᕐᑕᐅᒍᓯᖓᓂᒃ ᐴᖃᑦᑕᐅᑉ ᐊᒻᒪᓗ ᖃᓄᐃᓕᐅᕈᑕᐅᓲᒍᒻᒪᖔᑦ ᐅᓈᖅ - ᑕᒐ 
ᐱᒍᓐᓇᓂᐊᕋᒥᐅᒃ ᓇᓛᒍᑦ ᐊᒻᒪᓗ ᑐᑭᐊᒎᕐᑐᒥᒃ ᐊᑐᕐᓗᒍ ᓄᑐᕐᑐᐊᓘᔮᕐᓗᓂ ᐸᑎᒐᕐᑕᐅᓚᕿᓗᓂ.   ᒪᕐᕈᐃᓈᓐᓂᒃ 
ᑐᑭᓯᓐᓇᕈᑎᑐᐃᓐᓇᐅᓱᑎᒃ ᐱᒍᓐᓇᓯᐊᕐᓱᒍ ᓴᕐᕿᔮᕐᑎᓚᐅᕐᑕᖓᑦ ᑕᑯᓐᓇᐅᔮᕐᑐᓄᑦ.  ᑌᒫᑦᓭᓇᑦᑕᐅᖅ ᓱᓕ, 
ᖃᐅᔨᓴᕈᑎᒋᒻᒪᕆᒻᒥᓱᒍ ᐊᒻᒪᓗ ᐃᒃᐱᒋᑦᓯᐊᓱᒍ ᐊᓐᓄᕌᖕᖑᐊᓕᐅᓚᐅᕐᒥᔪᑦ ᑐᑭᐊᒎᕐᑐᓂᒃ ᓴᕐᕿᑎᑦᓯᓱᓂ 
ᐊᓐᓄᕌᕆᔭᐅᕙᑦᑐᕕᓂᕐᓂᒃ ᑌᑰᓇᐅᑎᓪᓗᒍ 1899-ᒥ, ᑐᑭᓯᒃᑲᓂᕈᑕᐅᑦᓱᓂᓗ ᖃᐅᔨᒻᒪᓯᕆᔭᐅᓚᐅᕐᑐᓂᒃ 
ᑌᑦᓱᒪᓂᐅᑎᓪᓗᒍ. 

ᐊᒥᓱᐊᓗᐃᑦ ᐅᓂᒃᑳᑐᐊᑦ ᓄᓇᕕᒻᒥ ᐊᑦᔨᒌᖕᖏᒍᑎᖃᒐᓚᓲᖑᒻᒪᑕ ᑐᓴᐅᒪᓂᒃᑯᑦ, ᐅᓂᒃᑲᐅᓯᖓ 
ᐊᐅᒃᑲᐅᑎᐅᑉ ᐊᒥᓱᐃᑕᖃᕐᒪᑦ ᐅᓂᒃᑲᐅᓯᐅᓂᖓ.  ᓄᐃᑕᐅᒐᓱᐊᕐᓂᓕᒫᖓᓂ ᐊᒻᒪᓗ ᐊᔪᕆᓴᕐᑕᐅᓂᓕᒫᖏᑦ 
ᐱᓕᕐᑎᓗᒋᑦ, ᑌᒃᑯᐊ ᓴᓇᑦᔪᐃᑦ ᐱᓇᓱᐊᔨᐊᑦ ᖃᐅᔨᑦᔫᒥᓚᐅᕐᑐᑦ ᑕᒐ ᓴᓇᔭᐅᓂᖓᓄᑦ ᐊᑑᑎᔭᐅᒋᐊᓖᑦ 
ᐊᐅᓚᑦᔮᖀᓚᐅᕐᒪᑕ ᓄᓇᕕᒻᒥᐅᓂᒃ ᐅᓂᒃᑳᕈᒪᓚᕿᑎᑦᓱᒋᑦ ᖃᐅᔨᒪᔭᕐᒥᓂᒃ ᑖᑦᓱᒥᖓ ᐅᓂᒃᑳᒥᒃ.  ᑌᒣᒻᒪᑦ, 
ᑕᒪᓐᓇᓕᒫᖅ ᐊᒻᒪᓗᒃᑲᓂᖅ ᐅᓂᒃᑳᖅ ᑌᒫᒃ ᓴᒃᕿᑎᑕᐅᒻᒪᑦ ᑕᑯᓐᓇᐅᔮᕐᕕᒧᑦ, ᑌᒣᒻᒪᑦ  ᐅᓂᒃᑳᑐᐊᖅ 
ᑐᑭᓯᒐᓱᑦᓯᐊᕆᐊᖃᕐᓇᓚᐅᕐᑐᖅ ᓄᐃᑦᓯᐊᓚᖓᖁᑦᓱᒍ ᓱᓕᔫᖕᖑᐊᕈᑕᐅᓕᕈᓂ, ᐊᑦᔨᒌᓐᓇᑎᒃ ᐅᓂᒃᑳᑕᐅᔪᕕᓃᑦ 
ᑲᑦᓱᙰᓐᓇᓯᑦᓱᑎᒃ ᐆᒻᒣᓱᓂ ᐅᓂᒃᑲᐅᓯᕐᒥᒃ ᐊᐅᓚᑦᔭᕈᑎᒋᓪᓚᕆᑦᓱᒍ ᓄᓇᕕᒻᒥ.  

ᓱᓕᔪᖕᖑᐊᓕᐅᕐᑏᑦ ᐱᔪᔨᔪᑦ ᐃᓄᒃᑎᑑᕐᓂᒥᒃ ᐊᒻᒪᓗ ᐃᓄᐃᑦ ᐱᐅᓯᑐᖃᖓᓐᓂᒃ 

“ᓇᑯᕐᒦᒪᕆᐊᓗᒃ ᐱᓇᓱᐊᕐᓂᓯ.  ᐊᓕᐊᒋᒻᒪᕆᐊᓗᑦᓴᓚᐅᕋᒃᑯ 
ᐱᓇᓱᐊᕐᓱᒋᑦ ᐊᑯᓂᓂᑕᕕᓂᕐᓂᒃ ᐊᓐᓄᕌᓕᐅᕆᐊᒥᒃ.”
- ᐃᓕᓴᐱ ᐃᒃᖁᖅ 

1.1 ᓄᐃᒋᐅᕐᑐᖅ ᑕᑯᓐᓇᐅᔮᕐᑕᐅᓱᓂ ᐊᐅᒃᑲᐅᑎ   

ᑖᓐᓇ ᓄᐃᑎᑕᐅᒍᓐᓇᓯᓚᕿᓚᐅᕐᑐᖅ ᓇᑯᕐᒪᑕ ᐱᒐᓱᐊᒻᒪᕆᓐᓂᕆᓚᐅᕐᑕᖏᑦ ᑐᓂᓯᒪᑦᓱᑎᒃ ᐱᓇᓱᐊᖃᑎᒌᑦᓱᑎᒃ 
ᓱᓕᔪᖕᖑᐊᓕᐅᕐᑎᒪᕇᑦ: Gabriel Léger-Savard, ᑖᓐᓇ ᑲᒪᓚᐅᕐᑐᖅ ᓄᐃᑕᐅᓂᑦᓴᖓᓂᒃ 
ᐊᐅᓚᑦᓯᔨᐅᑦᓱᓂ; Antoine Bédard, ᓂᐱᓕᐅᕈᑎᓕᕆᔪᖅ; Hailey Verbonac, ᐊᐅᓚᔫᓕᐅᕈᑎᓕᕆᔪᖅ; 
Pier-Luc Legault, ᐃᑯᒪᓕᕆᔪᖅ ᐃᑯᒪᐅᑎᒨᕐᑐᓂᓪᓗ ᑐᑭᒧᐊᑦᑎᓯᔪᖅ; Anne-Sara Gendron, 
ᐃᓂᓪᓚᑎᕆᔨ; Sophie Deslauriers ᐊᒻᒪ Sandra Turgeon, ᐃᓅᔭᖕᖑᐊᓕᕆᔫᒃ ᐊᐅᓚᑎᒐᕐᓂᒃ; 
Antonin Gougeon-Moisan, ᐊᐅᓚᔫᓕᐅᕈᑎᓕᕆᔪᖅ; ᐊᒻᒪᓗ Florence Blais-Thivierge, ᐃᓱᕐᕉᑎᓄᑦ 
ᑐᑭᒧᐊᑦᑎᓯᔨ.

ᐃᓕᓴᕐᕕᑎᒎᑐᓂ: 
110 ᐁᓯᒪᔪᕕᓃᑦ 

1.2 ᐃᓄᓐᓄᑦ ᑕᑯᓐᓇᐅᔮᕐᑕᐅᓃᑦ 

ᓱᓕᒋᐊᓪᓚᐅᒥᔪᕐᓗ ᓄᐃᒋᐅᕐᓂᖓ ᐊᐅᒃᑲᐅᑎᐅᑉ ᐱᓚᐅᕐᑎᓗᒍ, ᐋᕐᓰᑯᑦ 
ᑕᓪᓕᒪᐅᔪᓐᖏᒐᕐᑐᒋᐊᓪᓚᓂᒃ ᐊᓯᐊᒍᑦ ᑕᑯᓐᓇᐅᔮᕐᑎᓯᓐᓂᒥᔪᑦ ᐊᓯᒋᒻᒥᔭᖏᓐᓂ 
ᓄᓇᓕᓐᓂ ᓄᓇᕕᒻᒥ ᐃᓅᖃᑎᒌᓐᓂᑎᒍᓪᓗ ᐱᐅᓯᑐᖃᕐᑎᒍᓪᓗ ᐱᔪᓂᒃ.  ᑲᑎᓕᕋᒥᒃ 1317 
ᓄᓇᕕᒻᒥᐅᑦ ᑕᑯᓐᓇᕆᐊᕐᓯᒪᓚᐅᔪᕗᑦ ᑖᒃᑯᓂᖓ ᐃᓄᒃᑎᑑᕐᓱᑎᒃ ᑕᑯᓐᓇᐅᔮᕐᑎᓯᓂᕐᓂᒃ. 

ᐊᐅᒃᑲᐅᑎ ᓄᐃᒋᐅᕐᑎᓗᒍ: 
700ᑦ ᐁᓯᒪᕗᑦ 

ᐃᕗᔨᕕᒃ 

ᑕᓯᐅᔭᕐᒥ 

ᑲᖏᕐᓱᔪᐊᖅ  

ᑲᖏᕐᓱᖅ 

ᐳᕕᕐᓂᑐᖅ 

ᖁᕕᐊᓱᒃᕕᐅᑎᓪᓗᒍ ᐃᓕᓵᑦ ᐱᓇᓱᐊᕐᑕᖓ: 
130ᑦ ᐁᓯᒪᔪᕕᓃᑦ  

ᐃᓕᓴᕐᕕᑎᒎᕐᑐᓂ: 
85ᑦ 

ᐊᐅᔭᐅᑎᓪᓗᒍ ᒪᙯᒃᕕᒦᑦᑐᑦ: 
70ᑦ ᐁᓯᒪᔪᕕᓃᑦ 

ᐃᓕᓴᕐᓇᖅ ᐃᓱᓕᓂᐊᓕᕐᑎᓗᒍ ᐱᓇᓱᐊᕐᑕᖓ: 
45ᑦ ᐁᓯᒪᔪᕕᓃᑦ 

ᐃᓄᐃᑦ ᑕᒃᑯᐊᓂ ᐊᑐᐊᕐᓯᔪᓕᒃ: 
50ᑦ ᐁᓯᒪᔪᕕᓃᑦ 

ᐋᕐᓰᑯᑦ ᐱᓇᓱᐊᕈᓯᕐᓯᐅᑎᓪᓗᒋᑦ: 
92ᑦ ᐁᓯᒪᔪᕕᓃᑦ 

ᓄᐃᑦᓯᕕᒃ ᓱᓕᔫᖕᖑᐊᓕᕆᓂᕐᒥᒃ: 
35ᑦ 

ᐅᐸᐅᑎᓯᒪᔪᑦ ᐊᒥᓱᐊᓘᓚᐅᔪᑦ ᐃᓪᓗ ᑕᑕᑦᓱᒍ ᑕᑯᓐᓇᑕᐅᒋᐊᖕᖓᓯᑎᓪᓗᒍ ᐊᐅᒃᑲᐅᑎ ᐅᓐᓄᖓᓂ ᐅᒃᑯᐃᓯᓂᖃᕐᑎᓗᒋᑦ ᓇᓪᓕᐅᓂᕐᓯᐅᓚᖓᓂᕐᒥᒃ ᐱᖕᖑᐊᓂᕐᔪᐊᖃᕐᑎᓗᒋᑦ 
ᐊᐳᓯᕆᓂᕐᒥᒃ ᐳᕕᕐᓂᑐᒥ. 

2. ᐃᓅᖃᑎᒌᑎᒍᓪᓗ ᐱᐅᓯᑐᖃᕐᑎᒍᓪᓗ ᐱᓇᓱᐊᕋᑦᓭᑦ    

2.1 ᐃᓕᓴᕐᕕᓂ ᐱᓇᓱᐊᕋᑦᓭᑦ  

ᑕᒡᒐᓂ ᐊᕐᕌᒍᒥ ᐃᓚᒋᐊᕐᑐᓯᐊᖑᓕᓚᐅᕐᒥᔪᖅ ᐱᑕᖃᑦᓯᐊᓕᕇᕐᑐᑦ ᓄᐃᑕᐅᒪᔪᑦ 
ᐃᓕᓴᕐᕕᑯᑦ ᐃᓕᓐᓂᐊᑕᐅᒍᓐᓇᑐᑦ ᐊᒻᒪᓗ ᐱᔭᕆᐅᕐᓭᖃᑦᑕᓃᑦ ᐱᓇᓱᐊᕈᓯᕐᓂ (ᐋᕐᓰᓇᖅ) 
ᐱᒋᐊᕐᑎᓯᓯᒪᓕᕐᒥᔪᒍᑦ ᓯᓚᒥ ᐱᔭᕆᐅᕐᓭᓂᕐᒥᒃ, ᐊᒻᒪᓗᒋᐊᓪᓚᒃ ᓴᐳᒻᒥᔭᐅᒍᑎᑦᓴᖏᑦ 
ᓴᓇᖕᖑᐊᑏᑦ ᖃᓄᑐᐃᓐᓇᖅ ᓱᓇᑐᐃᓐᓇᑎᒍᓪᓗ ᓄᐃᑕᐅᕙᓪᓕᐊᓕᕐᒥᔪᑦ. 

ᐋᕐᓰᖅ ᑲᔪᓯᔪᒥᒃ ᐱᕙᓪᓕᐊᑎᑦᓯᖏᓐᓇᖃᑦᑕᒪᑦ ᓱᓕᔪᖕᖑᐊᓕᐅᕐᓂᒥᒃ ᐱᓇᓱᐊᕐᓂᖃᕐᓱᓂ ᓄᓇᕕᒻᒥᐅᑦ 
ᐃᓕᓴᕐᕕᖏᓐᓂ.  ᓯᕗᓂᕆᔪᒪᔭᕗᑦ ᐃᓕᓴᕐᕕᓂ ᐱᓇᓱᐊᕈᒪᑦᓱᒋᑦ ᐊᑯᓂᕆᔪᑦᓴᐅᓂᐊᕐᑎᓗᒋᑦ.  ᐊᒥᓲᖕᖏᑐᓂ 
ᓄᓇᓕᓐᓂ ᐱᓇᓱᐊᖃᑎᖃᕐᓱᑕ ᐱᑦᓯᐊᓯᒪᔫᓗᑎᒃ ᐱᐅᓂᕐᐸᐅᑎᒐᓱᑦᓱᒋᑦ ᐊᒻᒪᓗ ᐱᔭᕆᐅᕐᓯᐊᓇᖁᓗᒋᑦ.  
ᐃᓕᓐᓂᐊᕈᑎᑦᓴᓕᐊᕆᓯᒪᔭᕗᑦ ᐃᕗᔨᕕᒻᒥᓗ ᑕᓯᐅᔭᕐᒥᓗ ᐃᓂᓪᓚᓯᒪᑦᓯᐊᓕᕐᒪᑕ, ᐱᒋᐊᕐᑎᓯᓯᒪᓕᕐᒥᔪᒍᑦ 
ᐃᓕᓐᓂᐊᕈᑎᑦᓴᓂᒃ ᑲᖏᕐᓱᔪᐊᒥ ᐊᒻᒪᓗ ᐱᒋᐊᕐᓂᓕᕐᑎᓯᒻᒥᓱᑕ ᐆᑦᑐᕋᐅᑎᒥᒃ ᑲᖏᕐᓱᒥ. 

ᐊᑑᑎᔭᕆᐅᕐᓴᓕᑐᐊᕋᒥᒃ ᐅᓂᒃᑲᐅᓯᕐᒥᒃ 
ᑕᑯᓐᓇᐅᔮᕐᑕᐅᓂᑦᓴᓂᒃ, ᐃᓕᓐᓂᐊᑏᑦ ᐱᐊᕃᑦ 
ᐃᓕᑦᓯᕕᖃᓲᑦ ᐅᖃᐅᓯᕐᑕᖏᓐᓂᒃ ᐁᕝᕕᐊᓂᐅᑉ. 
ᖃᓄᐃᓕᐅᕐᓱᑎᓪᓗ ᓱᒋᐊᖃᓲᖑᓂᖏᓐᓂᒃ ᐁᕕᕐᓯᐅᑐᑦ 
ᐃᓕᓐᓂᐊᒥᑦᓱᒍ, ᑌᒃᑯᓗᑑᔮᕈᒪᒧᑦ ᑕᑯᓐᓇᐅᔮᕐᑕᐅᓕᕈᑎᒃ 

ᑕᒡᒐᓂ ᐊᕐᕌᒍᒥ ᐱᒃᑲᓂᓕᓚᐅᕐᒥᔪᖅ, ᐱᔪᓐᓂᓯᑎᑦᓯᒍᓐᓇᓂᖓ ᑕᑯᓐᓇᐅᔮᕐᑕᐅᑎᑦᓯᓂᐅᑉ 
ᐊᔪᒉᑦᑑᒍᑕᐅᓚᐅᕐᒥᔪᖅ ᐃᕗᔨᕕᐅᑉ ᐃᓕᓐᓂᐊᕕᖓᓂ ᓄᕝᕕᑎᒥ, ᐋᕐᓰᖅ ᑲᔪᓯᑎᑦᓯᓂᖃᓚᐅᕐᑎᓗᒍ 
ᐃᓕᓐᓂᐊᕕᒃᑯᑦ ᐃᓕᓐᓂᐊᒐᑦᓴᐅᔪᓂᒃ ᓯᑕᒻᒥᐅᑎᒋᓕᕐᑕᖓᓂᒃ ᐊᕐᕌᒍᓂ ᐅᖓᓕᕇᓂ.

70 ᑲᓵᑦᓯᐊᑦ ᐅᕕᒐᕐᑐᐃ ᐃᕗᔨᕕᒻᒥᐅᑦ ᐃᓚᐅᕕᖃᓚᐅᕐᑐᐃᑦ ᓱᓕᔫᖕᖑᐊᓂᕐᒥᒃ ᓱᓇᓱᐊᕐᑎᓯᒍᑕᐅᔪᓂᒃ 
ᓯᑕᒪᕕᑦᓱᒋᑦ ᐅᐸᑦᑕᐅᖃᑦᑕᓚᐅᕋᒥᒃ ᐋᕐᓰᑯᓐᓄᑦ, ᑖᒃᑯᐊᒍᕙᓪᓗᖃᑦᑕᓚᐅᕐᑑᒃ  ᑖᓂᐊᓪ ᑳᑦᐳᐊᓗ Myriam 
Fugère-ᓗ ᑲᔪᓯᑎᑦᓯᑎᓪᓗᒋᒃ.  ᑕᑯᓐᓇᐅᔮᕆᐊᕐᑐᓯᒪᓚᐅᑐᑦ 110ᑦ ᐃᓄᐃᑦ ᓄᓇᓕᒻᒥᑦ - ᕿᑎᕐᖃᑲᓵᓪᓗᐊᖏᑦ 
ᐃᓄᖏᑦᑕ 400-ᐅᒻᒪᑕ.

ᐊᕐᕌᓂ ᑌᒣᓚᐅᔪᒻᒥᒐᒥ, ᐅᓂᒃᑲᐅᓯᖏᑦ ᐊᓪᓚᓯᒪᔪᖕᖑᑎᑕᐅᑦᓱᑎᒃ ᐃᑲᔪᕐᑎᒌᓄᑦ (ᐅᐃᒍᐃᑎᑐᑦ 
ᐊᑐᐊᒐᓕᐅᕐᑎᓄᑦ) Un Livre à la Fois-ᓕᕆᔨᓄᑦ ᐊᐅᓚᑕᐅᑦᓱᓂ UQAM- ᑎᒥᖁᑎᖓᓄᑦ, 
ᐃᓚᔭᐅᓚᐅᔪᒻᒥᔪᖅ ᑕᑯᓐᓇᒐᑦᓴᓕᐊᖅ ᐃᑲᔪᕐᑎᒌᒃᓱᑎᒃ ᓄᐃᑦᓯᒍᑎᖃᕐᓱᑎᒃ ᐊᑐᐊᒐᒥᒃ ᐊᑎᖃᕐᑎᓗᒍ L’île 
aux morses, (ᐁᕖᑦ ᕿᑭᕐᑕᖓ) ᐅᓂᒃᑳᕈᑕᐅᓚᕿᑎᓪᓗᒍ ᑐᑦᔮᑦ ᕿᑭᕐᑕᖅ ᐃᕗᔨᕕᐅᑉ ᓴᓂᐊᓃᑦᑐᖅ 
ᐁᕝᕕᐊᕕᐅᓲᖅ. ᐋᕐᓰᖅ ᐱᓇᓱᑦᑎᖏᑦ ᓂᐱᓕᐅᕆᓚᐅᔪᒻᒥᔪᑦ ᐱᓕᐅᕐᓱᑎᓪᓗ ᑐᓵᔭᐅᒍᓐᓇᑐᒥᒃ ᐁᕖᑦ 
ᐅᓂᒃᑲᐅᓯᖏᓐᓂᒃ ᐃᓄᑦᑎᑐᑦ. 

ᑖᒃᑯᐊ ᒥᕐᓱᓯᑎᒻᒪᕇᒃ ᐋᓂ ᕿᓪᓚᓯᖅ ᒪᖏᐅᖅ ᓯᐊᓯ ᖃᓕᖑ ᒪᖏᐅᕐᓗ ᐊᓐᓄᕌᖕᖑᐊᓴᖏᓐᓂᒃ 
ᓄᐃᑦᓯᓕᓚᐅᕐᒥᔫᒃ ᐊᑐᕐᑕᐅᒐᑦᓴᓂᒃ ᓱᓕᔫᖕᖑᐊᑐᓄᑦ.

ᐋᕐᓰᖅ ᐱᔪᕆᐅᑎᖃᒻᒪᕆᑦᑐᖅ ᑲᔪᓯᔪᒥᒃ ᐃᓕᓴᕐᕕᒥ ᐃᓕᓐᓂᐊᑎᑦᓯᒍᑕᐅᕙᑦᑐᓂᒃ, ᑕᒪᓐᓇᓗ ᓲᖑᓰᒋᐊᓪᓚᑐᖅ 
ᓱᓕᔪᕐᓴᓂᑦᑎᓂᒃ ᐱᒻᒪᕆᐊᓘᑎᑦᓱᒍ ᐃᓂᓪᓚᑎᕆᒋᐊᒥᒃ ᐸᓚᖓᖕᖏᑐᓂᒃ ᐱᓇᓱᐊᖃᑎᒌᓐᓂᐊᑐᓂᒃ.

ᐃᕗᔨᕕᒃ  

“ᕿᓚᓈᕐᑐᒪᕆᐊᓘᕗᖓ 
ᐃᓱᒪᒋᓕᕋᒃᑯ ᑕᑯᓐᓇᐅᔮᕐᑕᐅᓂᑦᓴᕋ 
ᐱᖓᔪᒋᓂᐊᓕᕐᑕᖓᓂᒃ ᐊᕐᕌᒍ 
ᐊᑐᓛᕐᑕᕋᓗ ᑯᑦᓲᔭᖅ ᓯᓚᐹᕋ! - ᓯᐊᓯ”
– 11-ᓂᒃ ᐅᑭᐅᓕᒃ

“ᐱᓪᓗᕆᒍᑎᖃᕐᐳᒍᑦ ᑖᒃᑯᓭᓐᓇᐅᖃᑦᑕᕋᑦᓯ ᐊᕐᕌᒍᑕᒫᑦ 
ᑖᒃᑯᓭᓐᓇᐅᓱᑎᒃ ᐃᓄᑦᑕᖏᑦ ᐊᒻᒪᓗ ᑌᒫᑦᓭᓇᕐᑐᓂᒃ ᐃᓕᓐᓂᐊᒐᑦᓴᑕᖓ  
ᐱᕙᓪᓕᓇᕐᑐᒪᕆᐊᓘᒻᒪᑦ ᕿᑐᕐᖓᑎᓐᓄᑦ.”
 - ᑑᒪᓯ ᒪᖏᐅᖅ, ᑲᒪᔨᒻᒪᕆᖓᑦ, ᓄᕝᕕᑎ ᐃᓕᓐᓂᐊᕕᒻᒥ

“ᐃᓱᒪᑖᕐᓯᒪᓕᕇᕐᖁᖓ 
ᖃᓄᐃᓘᕋᔭᕐᓂᒥᒃ 
ᐊᕐᕌᒍ, ᐅᑎᑦᓯᐊᓛᕐᖁᓯᐁ 
ᐱᓇᓱᐊᖃᑎᒌᓛᕐᒥᒐᑦᑕ 
ᑕᑯᓐᓇᑕᐅᔪᑦᓴᓂᒃ ᓇᐅᔭ”
– 11 ᓂᒃ ᐅᑭᐅᓕᒃ

ᐃᕗᔨᕕᐅᑉ ᐅᕕᒐᕐᑐᖁᑎᖏᑦ ᓱᓕᔪᖕᖑᐊᓕᐅᕐᑏᑦ ᐅᖓᑖᓃᑦᑐᑦ ᑕᑯᓐᓇᐅᔮᕐᕕᐅᑉ 
ᖄᖓᑕ. 

ᑐᑦᔮᑦ (ᐁᕝᕕᐊᕕᒃ ᕿᑭᕐᑕᖅ)  ᓱᓕᔫᖕᖑᐊᓱᑎᒃ ᐊᑑᑎᔭᕆᐅᕐᓴᑐᑦ ᐅᓂᒃᑳᓂᒃ - ᑖᓂᐊᓪ 
ᑳᑦᐳᐊ ᐃᓕᓐᓂᐊᑎᑦᓯᔪᖅ ᖃᓄᐃᓘᕆᐊᖃᕐᓂᖏᓐᓂᒃ ᓱᓕᔪᖕᖑᐊᓕᐅᕐᑏᑦ.  

ᐱᕐᓯᑐᐊᓘᒐᓗᐊᕐᑎᓗᒍ ᐊᒻᒪᓗ ᓇᓄᕐᒧᑦ ᐱᓱᕋᔭᕐᑐᒧᑦ ᑎᑭᕌᕐᑕᐅᒪᑦᓱᑎᒃ 
ᓄᓇᓖᑦ, ᐱᖕᖑᐊᕕᒃ ᑕᑕᓚᐅᔪᕗᖅ ᐃᓄᓐᓂᒃ ᐱᓱᖓᐅᑎᐅᓕᕐᑐᒥᒃ 
ᑕᑯᑦᓴᐅᑎᑦᓯᔪᓄᑦ. 

ᐃᓅᓱᑦᑐᑦ ᓱᓕᔪᖕᖑᐊᓕᐅᕐᑏᑦ ᐊᑑᑎᖕᖑᐊᑐᑦ 

2.1 ᐃᓕᓴᕐᕕᓂ ᐱᓇᓱᐊᕋᑦᓭᑦ    

ᐊᕐᕌᒎᑉ ᐁᑉᐸᕆᓕᕐᑕᖓᓂᒃ ᐅᖓᓕᕇᑦᓱᑎᒃ, ᐋᕐᓰᑯᑦ ᐸᕐᓇᑐᕕᓃᑦ ᑕᑯᓐᓇᐅᔮᕐᑕᐅᓂᑦᓴᒧᑦ ᐱᓇᓱᐊᕐᓱᑎᒃ 
ᐊᔭᒍᑕᐅᑉ ᐃᓕᓐᓂᐊᕕᖓᓐᓂ ᑕᓯᐅᔭᕐᒥ. ᓯᕗᓕᕐᑕᐅᓱᓂ ᑕᑯᓐᓇᕋᑦᓴᓕᕆᓂᕐᒥ ᐱᓇᓱᑦᑎᒪᕆᒻᒧᑦ Geneviève 
Bélisle-ᒧᑦ. ᐱᓇᓱᐊᕐᑕᖓᑦ ᐱᒋᐊᕐᓂᓖᓚᐅᔪᔪᖅ 84-ᓂᒃ ᐅᕕᒐᕐᑐᓂᒃ ᐃᓄᓐᓂᒃ ᓱᓕᔪᖕᖑᐊᕆᐅᕐᓴᑐᓂᒃ 
ᓯᑕᒪᕕᑦᓱᑎᒃ ᑲᑎᖃᑦᑕᓱᑎᒃ ᐱᒋᐅᕐᓴᔭᐅᑦᓱᑎᒃ.  ᐊᕙᑎᓪᓗ ᑕᓪᓕᒪᐅᔪᕐᑐᓗ ᐅᖓᑖᓅᕐᑐᑦ ᑖᒃᑯᓇᖕᖓᑦ 
ᐃᓕᓵᓂᑦ ᐱᒋᐅᕐᓴᖃᑦᑕᑐᕕᓂᕐᓂᒃ ᐃᓚᐅᕕᖃᓚᐅᔪᔪᐃᑦ ᒪᕐᕈᕕᑦᓱᑎᒃ ᑕᑯᓐᓇᐅᔮᕐᑕᐅᔪᓄᑦ: ᐊᑕᐅᑦᓯᖅ 
ᐋᒃᕿᑕᐅᔪᖅ ᐃᓚᒋᔭᐅᓂᐊᕐᓱᓂ ᖁᕕᐊᓱᒃᕕᒥ ᑕᑯᓐᓇᐅᔮᕐᑎᓯᓂᕐᓄᑦ, ᐁᑉᐸᖓᓗ ᐃᓕᓴᕐᓂᖅ ᐃᓱᓕᓕᕐᐸᑦ 
ᑕᑯᓐᓇᐅᔮᕐᑕᐅᓛᕐᑎᓗᒍ. 

ᐃᓕᓐᓂᐊᑎᑦᓯᔩᒃ ᒥᐊᔨ ᑫᓐ ᐊᒻᒪᓗ ᔦᑯ ᑲᓪᓚᒃ ᐃᑲᔪᕐᑐᕕᓃᒃ ᓄᐃᑦᓯᖃᑕᐅᑦᓱᑎᒃ ᓴᓇᔭᐅᑎᓪᓗᒋᑦ 
ᐊᓐᓄᕌᑦᓴᖏᑦ ᐊᒻᒪᓗ ᑕᑯᓐᓇᐅᔮᕐᑕᐅᕕᐅᓚᖓᔫᑉ ᐱᖁᑎᖕᖑᐊᓴᖏᓐᓂᒃ.

ᐃᐊᓚᓯ ᓯᕗᐊᕌᐱᓪᓗ ᕕᒃᑐᔨᐊ ᑕᕐᕿᐊᐱᓪᓗ ᐃᑲᔪᕈᑎᖃᓚᐅᕐᒥᔫᒃ ᐋᕐᓰᑯᓐᓂ ᓱᓕᔪᖕᖑᐊᓂᒃ ᐃᒫᙰᕐᑎᐅᓱᑎᒃ 
ᑖᑦᓱᒧᖓ ᐱᓇᓱᐊᕐᑕᐅᔪᒧᑦ.

ᐃᓄᑐᖃᐅᔪᖅ ᒨᓱᓯ ᒪᓂᖅ ᐃᑲᔪᕐᓯᒪᒋᐊᕐᑐᓚᐅᔪᕗᖅ ᓴᓇᔭᐅᓕᕐᑎᓗᒍ ᐱᓱᖓᐅᑎᐅᓗᓂ 
ᑕᑯᓐᓇᐅᔮᕐᑕᐅᓂᑦᓴᖅ ᐅᖄᕕᖃᕆᐊᕐᑐᓯᒪᑦᓱᓂ ᐅᕕᒐᕐᑐᓂᒃ ᓱᓕᔪᖕᖑᐊᓕᐅᕐᑎᓂᒃ ᐅᓂᒃᑳᕕᒋᑦᓱᓂᒋᑦ 
ᐱᕈᕐᐸᓕᐊᓂᕕᓂᕐᒥᓂᒃ ᐱᐊᕋᐅᑦᓱᓂ.  ᑕᑯᑦᓴᐅᑎᑦᓯᓚᐅᔪᔪᑦ ᓱᓕᔪᖕᖑᐊᖑᒍᑎᒋᑦᓱᒋᑦ  ᐊᑐᐊᒐᐃᑦ The 
Little Orphan (ᐃᓕᐊᕐᔪᐊᐱ) ᐊᒻᒪᓗ ᓇᓄᐊᓗᒃ, ᐊᓪᓚᑕᐅᔪᕕᓂᖅ ᓴᑭᐊᓯ ᖃᐅᓐᓇᒧᑦ

ᑕᓯᐅᔭᖅ

ᐱᐅᓯᑐᖃᕐᒥᒃ ᐃᓕᓐᓂᐊᑎᑦᓯᔨ ᒥᐊᔨ ᑫᓐ ᐆᑦᑑᑎᓕᐅᕐᑐᕕᓂᖅ 
ᐊᓐᓄᕌᖕᖑᐊᓴᖏᓐᓂᒃ. 

ᕕᒃᑑᔨᐊ ᑕᕐᕿᐊᐱᒃ ᐃᓕᓐᓂᐊᑎᑦᓯᑎᓪᓗᒍ ᐃᑦᔪᐊᓯᖕᖑᐊᕆᐊᒥᒃ ᐊᐅᓚᒍᓯᕐᓂᒃ 
ᑲᑎᒪᓂᐊᕈᓯᖃᕐᑎᓗᒋᑦ ᐅᒃᑑᐸᐅᑎᓪᓗᒍ. 

ᑕᓯᐅᔭᕐᒥᐅᑦ ᐃᓅᓱᑦᑐᖏᑦ ᓱᓕᔪᖕᖑᐊᓕᐅᕐᑏᑦ ᐅᖓᑖᓃᑦᑐᑦ ᑕᑯᓐᓇᐅᔮᕐᕕᐅᑉ ᖄᖓᑕ. ᑕᑯᓐᓇᐅᔮᕐᑕᐅᓂᕐᒧᑦ ᐃᒫᙰᕐᑎ ᐃᐊᓚᓯ ᓯᕗᐊᕌᐱᒃ ᐃᓕᓐᓂᐊᑎᑦᓯᓚᐅᔪᔪᖅ ᐊᑦᓴᑕᕈᓯᕐᓂᒃ ᐊᑦᓴᑕᐅᑎᓄᑦ ᑲᑎᒪᓂᐊᕈᓯᖃᕐᓱᑎᒃ ᒣ-ᒍᑎᓪᓗᒍ. 

2.1 ᐃᓕᓴᕐᕕᓂ ᐱᓇᓱᐊᕋᑦᓭᑦ  

ᐋᕐᓰᖅ ᐱᒋᐊᕐᑎᓯᓕᓚᐅᔪᒻᒥᔪᖅ ᐱᒋᐊᖕᖓᐅᓯᕐᒥᒃ ᐃᓕᓐᓂᐊᕕᒃᑯᑦ ᐱᓇᓱᐊᕐᑕᐅᖃᑦᑕᓚᖓᔪᒥᒃ ᑕᒡᒐᓂ 
ᐊᕐᕌᒍᒥᑲᖏᕐᓱᔪᐊᒥ. ᒥᓂ ᓂᖏᐅᕈᕕᓪᓗ ᑖᒥ ᐳᑐᓕᓪᓗ ᑕᑯᓐᓇᐅᔮᕐᓂᓕᕆᓂᕐᒥ ᐱᒋᐅᕐᓭᔨᐅᓚᐅᔫᒃ 
ᐱᓇᓱᐊᕐᑕᐅᑎᓪᓗᒍ. 

ᐱᓇᓱᐊᕐᑎᑯᑎᕗᑦ ᑲᖏᕐᓱᔪᐊᓕᐊᓚᐅᔪᑦ ᒪᕐᕈᕕᑦᓱᑎᒃ ᑐᓂᔨᕕᖃᕐᓱᑎᒃ 41-ᓂᒃ ᑕᑯᓐᓇᐅᔮᕐᓂᓅᓕᖓᔪᓂᒃ 
ᑲᑎᒪᓂᐊᕈᓯᖃᕐᑎᓯᓂᕐᓂᒃ ᐃᓅᓱᑦᑐᑦ 34-ᖑᓚᐅᔪᑦᑦ ᑲᖏᕐᓱᔪᐊᕐᒥᐅᑦ.

ᐱᔭᑦᓴᐅᔪᖅ ᑭᖑᓪᓕᐸᐅᓕᕐᑎᓗᒍ ᑕᑯᓐᓇᐅᔮᕐᑎᓯᒍᑕᐅᓚᐅᔪᖅ ᑐᑭᓯᓂᐊᑦᓯᐊᑕᐅᒌᑐᐊᕋᒥ ᓯᑯᓕᐊᕐᓯᐅᔪᐃᑦᑑᑉ 
ᐅᓂᒃᑲᐅᓯᖓ ᓄᓇᕕᒻᒥ ᑐᓴᐅᒪᓂᒃᑯᑦ ᐃᓄᒻᒪᕆᐅᑉ ᔨᐊᓯᑲ ᐋᕐᖓᐅᑉ ᐅᓂᒃᑳᒋᐊᖕᖓᓚᐅᔪᔭᖓ 
ᑲᑎᒪᓂᐊᕈᓯᕐᒥ, ᑐᑭᓯᓇᕐᑎᓯᐊᕐᓱᒍ ᑖᒃᑯᓄᖓ ᐅᕕᒐᕐᑐᓄᑦ ᑐᓵᔪᓄᑦ ᐅᖃᐅᓰᓪᓗ ᐃᓚᖏᑦ  ᐅᓂᒃᑳᑐᐊᒥ 
ᐊᑐᕐᑕᐅᓗᐊᖕᖏᓂᕐᓴᐅᓕᕐᓱᑎᒃ ᐅᓪᓗᒥ.  ᑌᒪ, ᐱᓇᓱᐊᖃᑎᒋᑦᓱᒋᑦ ᐃᓕᓵᑦ ᑌᑰᓇ ᐃᓕᓴᕐᓇᐅᑉ ᐃᓗᐊᒍᑦ 
ᑲᑎᒪᓂᐊᕈᓯᕐᒥ, ᒥᓂᓗ ᑖᒥᓗ ᐅᓂᒃᑲᐅᓯᕐᒥᒃ ᓱᓕᔪᖕᖑᐊᓕᐅᕈᑎᖃᓯᓚᐅᔪᕘᒃ.  ᑖᓐᓇ ᐅᓂᒃᑲᐅᓯᖅ 
ᐃᓄᑦᑕᖏᑦ ᐃᓄᒃᐸᕕᓂᒻᒪᑕ ᓈᓚᑦᑕᐅᓗᑐᓚᐅᔪᔪᖅ ᑲᒃᑲᓛᓄᑦ, ᐊᒻᒪᓗ ᓇᑦᓯᐅᔭᖕᐅᐊᓱᑎᒃ ᑖᓂᓯᕐᓱᑎᒃ 
ᐊᓕᐊᒋᔭᐅᓂᕐᐸᐅᓚᐅᔪᖅ.

ᓱᓕᔪᖕᖑᐊᓂᓕᕆᓂᕐᒥ ᑲᔪᓯᒃᑫᔩᒃ ᑖᓂᐊᓕ ᑳᑦᐳᐊ ᐋᓕᓴᓐ ᑑᒪᓯᓗ ᐃᓕᓐᓂᐊᕕᖓᓄᑦ ᓴᐅᑦᔪᐃᑦ ᑲᖏᕐᓱᒥ 
ᒪᓂᔨᒋᐊᕐᑐᓚᐅᔫᒃ ᐃᓕᓐᓂᐊᑎᓅᓕᖓᔪᓂᒃ ᖃᐅᔨᑎᑦᓯᒋᐊᖕᖓᑎᑦᓯᒍᑎᒋᑦᓱᒋᑦ ᓱᓕᔪᖕᖑᐊᓂᓕᕆᓂᕐᒥᒃ. 
ᐃᓕᓴᕐᕕᓄᑦ ᐅᒃᑯᐃᖔᕐᕕᐅᓯᐊᕋᒥᒃ ᐱᖓᓲᔪᕐᑐᕕᑦᓱᑎᒃ ᑲᑎᒪᓂᐊᕈᓯᖃᕐᑎᓯᓕᓚᐅᔫᒃ ᐃᓕᓐᓂᐊᑎᓂᒃ 
ᐳᒃᑭᓂᕐᓴᒦᑦᑐᓂᒃ. ᑖᓂᐊᓕ ᑖᕙᓃᑦᓴᑐᐊᕐᓂᒥᓂ ᐊᑐᐊᕐᓯᕕᖃᑲᓪᓛᓚᐅᔪᖅ ᐅᓂᒃᑲᐅᓯᖓᓂᒃ ᐊᐅᒃᑲᐅᑎᐅᑉ 
ᐅᖄᕕᖃᕐᓱᓂᓗ ᐃᓅᓱᑦᑐᓂᒃ ᓄᓇᓂᓐᓂ ᐊᑑᑎᓯᒪᔭᒥᓂᒃ ᓱᓕᔫᖕᖑᐊᕈᓯᕐᓂᒃ 

ᑲᖏᕐᓱᔪᐊᖅ 

ᑲᖏᕐᓱᖅ

ᔨᐊᓯᑲ ᐋᕐᖓᖅ ᐱᓇᓱᐊᒃᑲᓂᕈᑎᖃᓚᐅᕐᑐᖅ ᓯᑯᓕᐊᕐᓯᐅᔪᐃᑦᑑᑉ ᐅᓂᒃᑲᐅᓯᖓᓂᒃ ᕕᕈᐊᕆᐅᑎᓪᓗᒍ 

ᑖᓂᐊᓕ ᐱᔭᕆᐅᕐᓴᑎᑦᓯᓚᐅᔪᒻᒥᔪᖅ ᓱᓕᔫᖕᖑᐊᒋᐅᕐᓴᖃᑦᑕᓚᖓᔪᓂᒃ ᑐᑭᓯᒋᐅᕐᓴᑎᑦᓱᓂᒋᑦ ᓱᓲᖑᒻᒪᖔᑕ ᐆᒪᔪᐃᑦ ᖃᓄᕐᓗ ᓂᒪᓐᓂᖏᓐᓂᒃ ᐊᐅᓚᒍᓯᕐᓂᒃ. 

‘‘ᐊᓕᐊᒋᓚᐅᕐᑕᕋ ᑕᑯᓐᓇᐅᔮᕐᑕᕗᑦ, ᐊᓕᐊᑦᓱᖓ ᑕᑯᒋᐊᒥᒃ ᑲᒃᑲᓛᓂᒃ 
ᐃᔪᕆᓴᕐᑐᓂᒃ ᐱᖕᖑᐊᓱᑎᓪᓗ’’
- ᒥᐊᔨ ᐋᕐᖓᖅ

ᓯᑕᒪᑦ ᓄᓇᓖᑦ ᐅᐸᑦᑕᐅᓯᒪᔪᑦ 

235ᑦ ᑲᑎᒪᓂᐊᕈᓯᖃᕐᑎᓯᓃᑦ  

237ᑦ ᐃᓕᓵᑦ ᐃᓚᐅᔪᑦ 

ᐊᐅᔭᒃᑯᑦ ᐊᓯᓃᑦᑐᐃᑦ 
ᓈᓴᐅᑎᑎᒍᑦ

ᒪᕐᕉᓄᑦ ᓄᓇᓖᓐᓄᑦ ᐁᔪᕕᓃᑦ 

22ᑦ ᐅᕕᒐᕐᑐᐃᑦ ᐱᒋᐊᕐᓂᓕᑎᑕᐅᔪᐃᑦ 
ᓱᓕᔪᖕᖑᐊᓂᓕᕆᓂᕐᒥ 

ᐅᓪᓗᓂ 11 ᓂ ᒪᙯᕕᒦᑦᑎᑕᐅᔪᑦ 

2.2 ᐊᐅᔭᒥ ᐊᖁᐃᒪᔪᑦ

ᑲᔪᓯᒃᑫᔨ ᑖᓂᐊᓕ ᑳᑦᐳᐊ ᖃᓄᐃᓕᐅᕆᐊᖃᕐᓂᖏᓐᓂᒃ ᐃᒫᙰᕐᓂᔪᖅ ᑲᖏᕐᓱᒥᐅᑦ ᑌᒃᑯᓗᑑᖕᖑᐊᓗᑎᒃ ᓱᓕᔪᖕᖑᐊᑎᑦᓴᖏᓐᓂᒃ ᐱᔭᕆᐅᕐᓴᑎᓪᓗᒋᑦ ᐊᑑᑎᒋᐅᕐᓴᓱᑎᒃ. 

ᐅᕕᒐᕐᑐᐃᑦ ᐊᓯᓃᑦᑎᑕᐅᔪᑦ ᑲᖏᕐᓱᔪᐊᕐᒥᐅᑦ ᐅᓪᓗᓕᒫᖅ ᐃᖃᓪᓕᐊᓯᒪᑎᑌᑦ 
ᐅᑎᕐᔭᕆᐊᕐᓯᒪᑦᓱᑎᒃ. 

ᐊᑦᔨᖑᐊᑦ ᑕᕐᕋᑰᕐᑐᓂᒃ ᓱᓕᔪᖕᖑᐊᓕᐊᕕᓃᑦ ᐊᐅᓚᔫᖅ ᓄᐃᑕᐅᓚᐅᔪᖅ 
ᑲᖏᕐᓱᔪᐊᒥ ᐊᐅᔭᒃᑯᑦ ᒪᙯᒃᕕᒦᑦᓱᑎᒃ. 

ᔫᓓ ᐃᓱᓕᑎᓪᓗᒍ, ᐅᕕᒐᕐᑐᐃ ᑲᖏᕐᓱᔪᐊᕐᒥᐅᑦ ᐱᒋᐊᕐᓂᓕᐅᑎᒥᒃ ᓱᓕᔪᖕᖑᐊᓂᕆᓂᕐᒥ ᖃᐅᔨᑎᑕᐅᓚᐅᔪᔪᐃᑦ 
ᓱᖃᑦᓯᑎᑕᐅᓂᒃᑯᑦ ᑲᒪᑎᓪᓗᒋᒃ ᒥᓂ ᓂᖏᐅᕈᕕᒃ ᐊᒻᒪᓗ Mathilde Murphy.  ᑕᒪᒃᑯᐊ ᐃᓚᖃᓚᐅᔪᔪᑦ 
ᑕᕐᕋᑰᕐᑐᓂᒃ ᑕᑯᓐᓇᐅᔮᕐᑎᓯᒋᐊᒥᒃ.  ᑐᖕᖓᕕᒋᑦᓱᒍ ᐅᓂᒃᑲᐅᓯᖓ ᖃᐅᑦᔭᔫᑉ, ᐅᓂᒃᑳᑕᖓᓂᐅᒃ ᒥᐊᔨ 
ᐋᕐᖓᐅᑉ, ᑌᒃᑯᐊ ᐅᕕᒐᕐᑐᐃᑦ ᐱᑦᓴᖑᐃᓕᓚᐅᔪᕗᑦ ᑕᕐᕋᑰᕐᑐᓂᒃ ᑕᑯᓐᓇᐅᔮᕐᑎᓯᓂᕐᒥᒃ ᐊᐅᓚᔫᒥᒃ. 
ᐃᖃᓪᓕᐊᑎᑕᐅᓚᐅᔪᒻᒥᔪᑦ ᐅᑎᕐᔭᓱᑎᒃ.  ᒪᙯᒃᕕᒦᑦᑎᑕᐅᓂᖅ ᐱᑦᓯᐊᓚᐅᔪᕗᖅ ᐃᓚᐅᑦᓯᐊᕕᐅᓚᐅᔪᒻᒪᑦ. 
ᐃᓚᖏᓐᓂᓗ ᓱᖃᑦᓯᑎᑕᐅᒍᑎᓂ ᐊᕙᑎᓄᑦ ᑎᑭᐅᑎᖃᑦᑕᓚᐅᔪᑦ ᐃᓅᓱᑦᑐᑦ ᐃᓚᐅᔪᑦ. 

ᐱᒋᐊᕐᖃᒥᐅᑎᓪᓗᒍ ᔫᓓ, ᓱᓕᔪᖕᖑᐊᓕᕆᔩᑦ ᑖᓂᐊᓪ ᑳᑦᐳᐊ, ᐹᓴ ᖃᐅᒃᑫᓗ ᐋᓕᓴᓐ ᑑᒪᓯᓗ ᑲᒪᓚᐅᔪᕗᑦ 
ᐱᓇᓱᐊᕈᓯᓕᒫᒥ ᓱᓕᔪᖕᖑᐊᓂᓕᕆᓂᕐᓂ ᓱᖃᑦᓯᓂᕐᓂᒃ ᓄᓇᓕᖓᓂ ᐅᖓᕙᒦᑦᑐᒥ.  ᐅᕕᒐᕐᑐᐃᑦ ᑖᕙᓂᒥᐅᑦ 
ᐃᓇᑕᐅᓚᐅᔪᔪᐃᑦ ᐃᓚᐅᖁᔭᐅᑦᓱᑎᒃ ᑌᒃᑯᓗᑑᖕᖑᐊᓗᑎᒃ ᓱᓕᔫᖕᖑᐊᖁᔭᐅᑦᓱᑎᒃ ᐃᖃᓪᓕᐊᑐᖕᖑᐊᒍᓗᑎᒃ.  
ᑕᑯᓐᓇᕆᐊᕐᓯᒪᔪᑦ ᐊᒥᓱᑲᓪᓚᐅᓚᐅᔪᔪᐃᑦ, ᐊᖓᔪᒃᖄᕆᔭᐅᔪᓪᓗ ᑕᑯᓐᓇᐅᔮᕆᐊᒥᒃ ᕿᑐᕐᖓᒥᓂᒃ 
ᐊᓕᐊᒻᒪᕆᓚᐅᔪᑦ. ᑕᑯᓐᓇᐅᔮᕐᑎᓯᓂᖅ ᐱᑦᓯᐊᑐᒻᒪᕆᐅᓚᐅᔪᕗᖅ! 

ᑲᖏᕐᓱᔪᐊᖅ 

ᑲᖏᕐᓱᖅ 

ᐋᕐᓰᑯᑦ ᐱᒋᐊᖕᖓᕈᑎᖃᕐᓯᒪᓕᕐᒥᔪᑦ ᓯᕗᓪᓕᐹᒍᑦᓱᓂ ᐊᖁᐃᒪᑎᑦᓯᓂᕐᒥᒃ 
ᐅᕕᒐᕐᑐᖏᓐᓄᐊᖓᑦᓱᓂ ᓄᓇᕕᒻᒥ ᐱᕕᑦᓴᖃᖁᑦᓱᒋᑦ ᐃᓕᓐᓂᐊᓂᕐᒥᒃ 
ᓱᓕᔫᖕᖑᐊᕆᐅᕐᓴᓗᑎᒃ ᐃᓕᓴᕐᓇᖅ ᕿᑲᕐᓂᖓᓂ.  ᐃᓚᒋᑦᓱᒋᑦ ᑖᒃᑯᐊ ᐃᓱᒪ- ᑯᑦ 
ᐊᒻᒪᓗ ᐅᓇ MCCQ, ᒪᙯᑦᑎᑕᐅᓂᖅ ᐊᑐᐃᓐᓇᓱᓂ ᒪᕐᕈᐃᓂ ᓄᓇᓖᓐᓂ. 

2.3 ᐱᓯᑎᒻᒪᕆᐅᒋᐅᕐᓴᔭᐅᔪᑦ ᐃᓕᓐᓂᐊᑎᑕᐅᓂᒃᑯᑦ

ᕕᓂ ᖃᕆᑕᖅ ᐊᒻᒪᓗ ᐅᕕᒐᕐᑐᐊᐱᒃ ᔮᒃᓴᓐ ᑲᓪᓚᒃ ᑕᑯᓐᓇᐅᔮᕐᑕᐅᕕᒻᒥ 

ᑏᓯᒻᐸᐅᑎᓪᓗᒍ, ᓄᓇᕘᒥᐅᖅ ᕕᓂ ᖃᕆᑕᖅ ᑲᖏᕐᓱᓕᐊᓚᐅᔪᕗᖅ ᐃᓚᐅᕕᖃᕆᐊᕐᑐᓱᓂ ᐋᕐᓰᓇᖃᕐᑎᓗᒋᑦ 
ᐱᓯᑎᒻᒪᕆᐅᒋᐅᕐᓴᔭᐅᓃᑦ ᐱᒋᐅᕐᓴᔭᐅᓂᒃᑯᑦ ᐱᓇᓱᐊᕈᓯᕐᓂ ᑌᒃᑯᓗᑑᖕᖑᐊᒋᐅᕐᓴᔪᓄᑦ  ᓱᓕᔪᖕᖑᐊᑎᒍᑦ 
ᓄᐃᑦᓯᒍᓐᓇᓂᐅᑦᓱᓂ ᓇᔪᒐᒥᓂ. ᕕᓂ ᐱᓇᓱᐊᖃᑎᖃᓚᐅᔪᖅ ᐃᓕᓐᓂᐊᑐᓂᒃ ᐊᑐᐃᓐᓇᕈᕐᑎᕆᑦᓱᑎᒃ 
ᓱᓕᔪᖕᖑᐊᖑᒍᑕᐅᓛᕐᑐᒥᒃ ᓄᓇᓕᓐᓄᑦ ᑕᑯᓐᓈᑕᐅᓗᑎᒃ.  ᐃᓚᐅᖃᑕᐅᓂᖓ ᓄᐃᑦᓯᕙᓪᓕᐊᓕᕐᑎᓗᒋᑦ 
ᖃᓄᐃᓕᖓᓚᖓᓂᖏᓐᓂᒃ ᐱᓇᓱᑦᓯᐊᑐᒻᒪᕆᐅᑦᓱᓂ ᐱᒍᓐᓇᓰᓚᕿᑦᓱᓂ ᑌᒃᑯᓗᑑᖕᖑᐊᑎᓂᒃ  
ᐃᓱᒪᑖᕆᓯᒪᔭᖏᑦ ᓄᐃᑦᓯᐊᑎᑦᓱᒋᑦ. 

ᕕᓂ ᖃᕆᑕᖅ, ᐃᓕᓐᓂᐊᑎᑦᓯᒋᐊᕐᑐᓯᒪᑎᑕᐅᔪᖅ ᑲᖏᕐᓱᒧᑦ 

ᐋᕐᓰᖅ ᐊᑑᑎᓚᐅᔪᒻᒥᔪᖅ ᓯᕗᓂᕆᒍᒪᓯᒪᔭᒥᓂᒃ ᑕᒡᒐᓂ ᐊᕐᕌᒍᒥ: ᐱᒍᓐᓇᓯᖁᔨᑦᓱᓂ 
ᐱᒍᓐᓇᓯᐊᕐᑐᓂᒃ ᐃᓄᓐᓂᒃ ᓱᓕᔪᖕᖑᐊᓂᓕᕆᓂᕐᒥ ᐃᓕᓐᓂᐊᑎᑦᓯᖃᑦᑕᓂᐊᕐᑐᓂᒃ 
ᓄᓇᕕᒻᒥᐅᓄᑦ  ᐱᓯᑎᖕᖑᑲᓐᓂᖁᑦᓱᒋᑦ ᐱᔪᓐᓇᓂᕆᓕᕐᑕᖏᑦ ᓱᓕᔪᖕᖑᐊᓂᓕᕆᓂᕐᒥ. 

12ᑦ ᑕᑯᓐᓇᐅᔮᕐᑕᐅᔩᑦ ᐊᒻᒪᓗ ᓱᓕᔪᖕᖑᐊᓂᓕᕆᓲᑦ ᖃᑦᓯᑐᐃᓐᓇᓕᒫᓂᒃ ᐅᑭᐅᓖᑦ - ᐃᓕᓴᕐᑐᓂᑦ 
ᑲᒃᑲᓛᓂᑦ ᐃᓄᒻᒪᕆᓐᓄᑦ ᑎᑭᑦᓱᒋᑦ - ᐃᓚᐅᕕᖃᓚᐅᔪᔪᐃᑦ ᑖᑦᓱᒪᓂ ᓄᐃᑦᓯᖃᑎᒌᒐᓱᐊᕐᓱᑎᒃ ᓇᓗᓇᕐᑐᑯᑦ. 
ᑕᑯᓐᓇᐅᔮᕐᑎᓯᓂᖅ ᐃᓱᐊᓂ ᐱᓇᓱᐊᕈᓯᐅᑉ ᐊᑦᔨᒌᑦᔭᖏᑦᑐᓂᒃ ᐱᑕᖃᓚᐅᔪᔪᖅ ᓄᐃᖃᑦᑕᑐᓂᒃ, ᐊᒻᒪᓗ 
ᓄᓇᓕᒻᒥᑦ ᐃᓄᖏᑦ ᐃᓚᐅᓯᓚᐅᔪᒻᒥᔪᑦ ᑕᑯᓐᓇᐅᔮᕐᓂᖅ ᐃᓱᓕᒻᒪᑦ ᑐᓴᕐᓂᔮᕐᑎᓯᑦᓱᑎᒃ ᑖᓂᓯᕐᑐᐃᓗ. ᐱᔪᕆᓂᖅ 
ᐅᐱᒪᒧᑦ ᐊᓕᐊᓐᓂᓗ ᖁᕕᐊᓇᓕᓚᐅᔪᕗᖅ ᑌᑲᓂ ᐅᓪᓗᖓᓂ. 

‘‘ᐊᓕᐊᓇᕐᑑᓚᐅᔪᖅ ᑌᓐᓇ ᐅᓪᓗᖅ.  
ᑕᒫᓃᖏᓐᓇᓴᕆᑦᓯᑐᖅ.’’
– ᐱᓃᓇ ᓰᒥᐅᓂ, 60-ᓂᒃ ᐅᑭᐅᖃᕐᓱᓂ ᐃᓚᐅᔪᕕᓂᖅ 

“ᔮᒃᓴᓐ ᐱᓯᑎᖕᖑᐊᓚᐅᕐᑐᖅ, 
ᐊᔪᒉᑦᑐᖑᐊᒍᑦᓱᓂᓗ 
ᐃᖃᓘᖕᖑᐊᓱᓂ.’’
– ᓲᓂᐊ ᑲᓪᓚᒃ, ᐊᓈᓇᒋᔭᐅᔪᖅ ᐃᓚᐅᔨᐊᓕᒃ ᔮᒃᓴᓐ-ᒥᒃ. 

“ᐃᓚᐅᒋᐅᕐᐳᖓ 
[ᓱᓕᔪᖕᖑᐊᖃᑕᐅᓂᕐᒧᑦ], ᐊᓱᒎᕐᓗ 
ᐊᓕᐊᓇᕐᑐᒪᕆᐊᓘᑦᓱᓂ.’’
– ᓚᓕ ᐃ. ᐋᓇᖃᑕᒃ, 72 ᓂᒃ ᐅᑭᐅᖃᕐᓱᓂ ᐃᓚᐅᖃᑕᐅᔪᕕᓂᖅparticipant

ᔮᒃᓴᓐ ᑲᓪᓚᒃ ᐊᒻᒪᓗ ᑑᔭ ᖁᐱᕐᕈᐊᓗᒃ ᐃᓂᓪᓚᑎᕆᔫᒃ ᐱᖁᑎᖕᖑᐊᓂᒃ 
ᑕᑯᓐᓇᐅᔮᕐᑕᐅᕕᒻᒥ 

ᐋᓕᓴᓐ ᑑᒪᓯ  ᐊᑑᑎᖕᖑᐊᑐᖅ ᐊᓪᓚᖑᐊᕐᓯᒪᔪᑎᒍᑦ Family Feud 

ᐃᓕᑦᓯᕕᒋᑦᓱᒋᑦ ᑕᓚᕖᓴᒃᑯᑦ ᑕᑯᑦᓴᐅᓲᑦ : ᐃᓚᐅᔪᐃᑦ ᓄᐃᑦᓯᓂᕐᒥ ᐃᓕᓐᓂᐊᑎᓪᓗᒋᑦ 

2.3 ᐱᓯᑎᒻᒪᕆᐅᒋᐅᕐᓴᔭᐅᔪᑦ ᐃᓕᓐᓂᐊᑎᑕᐅᓂᒃᑯᑦ   

ᑲᑎᒪᓂᐊᕈᓯᖅ ᕿᒥᕐᕈᓂᐅᑦᓱᓂ ᐃᒃᐱᓂᕐᑕᓂᖏᑦᑕ ᖃᓄᐃᓕᐅᕈᓐᓇᓂᖏᓐᓂᒃ ᑎᑭᐅᓯᒪᒍᓐᓇᑕᖏᓐᓂᓗ.

Amarok Sørine Petersen ᐅᖃᐅᑦᔪᐃᔪᖅ ᑖᓂᐊᓪ ᑳᑦᐳᐊᒥᒃ, ᑖᓐᓇ ᓯᕗᓕᓚᐅᔪᒻᒪᑦ ᐊᐅᒃᑲᐅᑎᐅᖕᖑᐊᓚᐅᔪᓂ 

Amarok Sørine Petersen ᑐᑭᒧᐊᑦᑎᓯᔪᖅ ᑌᒃᑯᓗᑑᖕᖑᐊᑎᓂᒃ ᓱᓕᔪᖕᖑᐊᓕᐅᕐᓂᑯᑦ ᐊᔪᕆᓴᕐᓱᑎᒃ ᐳᕕᕐᓂᑐᒥ. 

ᐊᑯᑭᑦᑐᒥᐅᖅ ᐊᐅᓚᔫᓕᐅᕐᑕᐅᓲᖅ Amarok Sørine Petersen ᐱᓇᓱᐊᖃᑎᖃᓚᐅᔪᕗᖅ 
ᓱᓕᔫᖕᖑᐊᑎᐅᓛᕐᑐᓂᒃ ᐊᐅᒃᑲᐅᑎ ᐱᖕᖑᐊᑕᐅᓯᑉᐸᑦ ᐃᑲᔪᕐᓯᒍᒪᑦᓱᒋᑦ ᑭᓇᐅᖕᖑᐊᓛᕐᓂᒥᑕ 
ᐱᐅᓯᑦᓯᐊᖓᓂᒃ ᐊᑑᑎᔭᕆᐅᕐᓴᓂᕐᒥᒃ.  ᐃᓕᓐᓂᐊᑎᑕᐅᓂᖅ ᐃᓗᓯᖃᕐᓱᓂ ᑲᑎᒪᓂᐊᕈᓯᕐᓂᒃ ᐊᒻᒪᓗ ᐃᒻᒥᑯᑦ 
ᐱᔪᓂᒃ ᐃᓕᓐᓂᐊᑎᕐᑕᐅᒥᑦᓱᑎᒃ ᐊᐅᓚᔫᓕᐅᕐᑕᐅᓲᓄᑦ ᐊᔪᕆᓴᕐᑎᑕᐅᓕᕐᒪᑕ ᐱᒋᐅᕐᓴᔭᐅᓚᐅᔪᑦ ᐊᒥᓱᐃᖑᑦᓱᑎᒃ 
ᑲᑎᒪᓂᐊᕈᓯᑎᒍᑦᐊᒻᓴᓗ ᐁᑉᐸᑐᐊᕆᖃᑦᑕᓂᒃᑯᑦ ᐱᔭᕆᐅᕐᓴᓕᑐᐊᕐᒪᑕ ᐊᑑᑎᒋᐅᕐᓴᓱᑎᒃ. ᑐᑭᓯᐊᑎᑕᐅᒋᐅᕐᓴᑐᑦ 
ᓱᒐᓗᑦᓱᒋᑦ ᐃᒃᐱᓂᕈᓯᒃᑯᑦ ᐃᓕᖓᔪᓂᒃ ᐃᑎᔪᒃᑲᓂᕐᒧᑦ ᓱᓕᔪᓪᓗᑐᐊᓘᔮᕆᐅᕐᓴᑎᑦᓱᒋᑦ. 

ᑌᒃᑯᓗᑑᖕᖑᐊᕆᐅᕐᓴᔪᓂᒃ ᐊᔪᖀᒋᐊᕐᑎ ᐃᓕᓐᓂᐊᑎᑦᓯᔪᖅ ᐊᐅᒃᑲᐅᑎᒥᒃ 
ᓱᓕᔪᖕᖑᐊᓕᐅᕐᑎᓂᒃ

2.4 ᓱᓕᔪᖕᖑᐊᓂᓕᕆᔩᑦ ᓴᐳᒻᒥᔭᐅᕕᖓ  

ᓴᐳᒻᒥᓚᖓᓗᒋᑦ ᓱᓕᔪᖕᖑᐊᓂᓕᕆᔩᑦᐱᔭᕆᐅᕐᓴᓂᖏᑎᒍᑦ ᓇᒻᒥᓂᕐᒥᒍᓪᓗ 
ᐱᕙᓪᓕᐊᓂᖏᑎᒍᑦ ᓯᕗᓪᓕᐅᑎᔭᕗ ᐋᕐᓰᑯᓐᓂ.  

ᐃᓚᖓᑦ ᐋᕐᓰᑯᑦ ᑐᕌᕐᑕᖏᑦᑕ ᓯᕗᓂᕆᔪᒪᑦᓱᒍ ᓴᐳᒻᒥᒍᒪᑦᓱᑎᒃ ᐱᔪᑦᓴᐅᔮᕐᓂᖏᓐᓂᒃ ᐱᓇᓱᐊᖃᑎᒌᔨᐊᑦᑕ 
ᐊᒻᒪᓗ ᐅᒃᑯᐃᖔᕐᕕᒋᑦᓱᒋᒃ ᐱᓇᓱᐊᕐᑕᖓᓅᓕᖓᔪᓂᒃ ᐱᕕᖃᖁᑦᓱᒋᒃ ᑌᒣᒻᒪᑦ ᑕᒡᒐᓂ ᐊᕐᕌᒍᒥ 
ᓴᐳᒻᒥᓚᐅᕐᖁᒍᑦ ᐱᒋᐊᕈᒪᐅᓯᖏᓐᓂᒃ ᒪᕐᕉᓱᑎᒃ ᓱᓕᔪᖕᖑᐊᓂᓕᕆᓂᕐᒥ ᐃᓕᓐᓂᐊᑎᑦᓯᔨᖁᑎᕗᓐᓂᒃ 
ᐋᓕᓴᓐ ᑑᒪᓯ ᐊᒻᒪᓗ ᑖᓂᐊᓪ ᑳᑦᐳᐊ, ᐋᕐᕿᓱᐃᖃᑦᑕᓂᐊᕐᑎᓗᒋᑦ ᓈᓚᐅᑎᒃᑰᖃᑦᑕᓂᐊᕐᓂᒥᓂᒃ.  ᑖᒃᑯᐊ 
ᒪᕐᕉᒃ ᓱᓕᔪᖕᖑᐊᓕᐅᕐᑏᒃ ᐃᓂᓪᓓᓱᑎᒃ ᐊᒻᒪᓗ ᐋᒃᕿᓱᐃᑦᓱᑎᒃ ᓯᑕᒣᓂᒃ ᑐᓵᒐᑦᓴᓂᒃ ᓈᓚᐅᑎᒃᑰᓗᑎᒃ 
ᐃᓄᒃᑎᑑᕐᑐᓂᒃ ᑐᓵᔭᐅᑎᑦᓱᒋᓪᓗ ᑲᖏᕐᓲᑉ ᑐᓴᐅᑎᖓᒍᑦ.  ᐃᔪᕐᓇᑐᓕᕆᓃᑦ ᐱᕕᓕᐅᕐᓱᒋᑦ, 
ᐃᑲᐅᕐᓂᓕᒫᖅ ᓇᑉᐸᖓᓂᓪᓗ ᓯᕕᑐᓂᓖᑦ, ᐃᓕᒐᑦᓭᓗ, ᐊᓯᑦᔨᕈᑎᓕᕆᓂᖅ ᐊᒻᒪᓗ ᐃᖕᖏᕈᑎᓂᒃ - 
ᑐᓴᕈᒥᓇᕐᐸᑐᓂᒃ ᓄᓇᕕᒻᒥᐅᑦ ᖃᐅᑕᒫᕐᓯᐅᒍᓯᖏᑦ ᓄᓇᓕᓐᓂ ᐅᓂᒃᑲᐅᓯᕐᓂᓘᓐᓃᑦ ᐃᓄᐃᑦ ᐱᕐᖁᓯᕐᒥᒍᑦ 
ᐅᓂᒃᑳᑕᐅᖃᑦᑕᓯᒪᔪᓂᒃ. 

ᐊᒥᓱᒐᓚᓐᓄᑦ ᑐᑦᓯᕌᕆᔭᐅᓚᐅᔪᓂᖓᓄᑦ ᐋᕐᓰᑯ ᓱᓕᔪᖕᖑᐊᓕᐅᕐᓂᒥᑦ ᐃᓕᓭᔨᖏᓐᓄᑦ, ᑲᖏᕐᓱᒦᓚᐅᔪᖅ 
ᓱᓕᔪᖕᖑᐊᓕᐅᕐᓂᒥ ᓇᔪᒐᐅᓚᖓᑦᓱᓂ ᑕᒃᕙᓂ ᐊᕐᕌᒍᒥ. ᓄᐃᑦᓯᒍᓐᓇᓂᖏᑦ ᐱᓂᐊᕋᑦᓴᓂᒃ ᐱᖓᓲᑦᓱᑎᒃ 
ᑖᓂᐊᓪ ᑳᑦᐳᐊᓗ, ᐋᓕᓴᓐ ᑑᒪᓯᓗ ᐊᒻᒪᓗ ᑳᑎ ᑕᕐᕿᐊᐱᒃ ᑕᓪᓕᒪᓂ  ᐅᓪᓗᓂ ᐱᒐᓱᐊᒻᒪᕆᓐᓇᑐᒥ 
ᓄᐃᑕᐅᒐᓱᐊᕐᑎᓗᒍ ᐊᑐᐃᓐᓇᕈᕐᑎᓂᒃᑯᑦ 7-ᐅᑦᓱᑎᒃ - ᐱᒋᐊᕐᓂᓕᐅᑏᑦ ᐃᓄᒃᑎᑑᕐᓗᑎᒃ ᐊᑑᑎᔭᐅᓛᕐᑐᓂᒃ 
ᓄᓇᓕᒻᒧᑦ. ᑲᖏᕐᓱᒥᐅᖅ ᐱᓯᑎᖕᖑᐊᖁᑎᖓ ᖃᐅᔨᒻᒫᖑᕙᓪᓕᐊᔪᖅ, ᐅᕕᒐᕐᑐᖅ ᔮᒃᓴᓐ ᑲᓪᓚᒃ, ᐊᒻᒪᓗ 
ᐊᓯᖃᕐᒥᓱᓂ ᐊᒥᓲᖕᖏᑐᓂᒃ ᑲᖏᕐᓱᒥᐅᓂᒃ ᐃᓚᐅᔪᓂᒃ ᓄᕐᖃᕈᓯᑎᓪᓗᒋᑦ ᑕᑯᓐᓇᐅᔮᕐᑕᐅᓱᑎᒃ.  

ᑰᑦᔪᐊᒥᐅᖅ ᑖᓂᐊᓪ ᑳᑦᐳᐊ ᐊᒻᒪᓗ ᑲᖏᕐᓱᒥᐅᖅ ᐋᓕᓴᓐ ᑑᒪᓯ  ᑲᑎᒪᑦᓱᑎᒃ ᓈᓚᐅᑎᒃᑰᕈᑎᖃᓕᓚᐅᔫᒃ 
ᑐᓵᔭᐅᑎᑦᓯᓱᑎᒃ.

ᑕᒃᕙᓂ ᐊᕐᕌᒍᕐᒥ, ᐋᕐᓰᖅ ᐱᒋᐊᕐᓂᓕᓚᐅᔪᒻᒥᔪᖅ ᐊᑭᓕᐅᑎᒥᒃ ᐯᔨᖃᕐᑎᓯᓂᕐᒧᑦ ᓱᓇᓱᐊᕐᑎᓯᑎᓪᓗᑕ 
ᑲᔪᖏᕐᓭᒍᑎᐅᑎᓪᓗᒍ ᕿᑐᕐᖓᓖᑦ ᐃᓚᐅᒍᒪᑐᐊᕐᐸᑕ.  ᑕᒐᓗ ᐅᐸᓚᐅᔪᒻᒥᔭᕗᑦ ᑎᒥᒻᒪᕇᑦ ᐊᒻᒪᓗ 
ᐃᓄᓕᕆᔩᑦ ᐃᓱᒪᖃᕐᓱᑕ ᐊᑐᕈᓐᓇᖁᓪᓗᒋᑦ ᐃᓱᒪᓕᕆᔭᐅᒍᓐᓇᓂᕐᒥᒃ ᐃᓱᐊᕐᓴᑕᐅᓂᕐᒥᒃ ᐃᑲᔪᕐᓯᔭᐅᒍᑎᑦᓴᒥᒃ  
ᑕᒣᓐᓅᖓᔪᒥᒃ ᐃᓚᓯᒪᔪᓄᑦ ᐊᒻᒪᓗ ᐱᓇᓱᒃᑎᓄᑦ. 

ᐱᓱᖓᐅᑎᒋᓕᕐᓱᓂᐅᒃ ᑭᖑᓪᓕᐹᕆᑦᓱᒍ 
ᐊᕐᕌᒍᕐᒥ, ᓂᐱᓕᐅᕐᑎᑕᐅᓚᐅᔫᒃ ᑰᑦᔪᐊᒥ ᕿᒧᒃ 
ᓂᐱᓕᐅᕐᕕᖓᓐᓂ. ᐱᔭᕆᐅᕐᓴᓯᐊᓕᓚᐅᔫᒃ 
ᐱᓕᓂᑦᓯᐊᕈᕕᒋᒋᐅᕐᓴᓱᒍ ᐱᐅᔪᓪᓚᕇᑦ 
ᐱᒻᒪᕆᑦᑐᓯᐅᑏᑦ ᐊᑐᕐᓱᒋᑦ. 

ᐋᕐᓰᖅ ᐅᐱᒪᐅᑎᓕᒃ ᑕᒪᑐᒥᖓ ᐱᒋᐊᕐᓯᒪᔪᒥᒃ, 
ᐃᓱᒪᑖᕆᔭᐅᓯᒪᔪᒥᒃ ᒪᕐᕉᓄᑦ ᑖᒃᑯᓇᓐᖓᑦ 
ᓱᓕᔪᖕᖑᐊᓕᕆᓂᕐᒥ ᐃᓕᓭᔨᓂᑦ, ᓂᕆᐅᒍᑎᒋᑦᓱᒍᓗ 
ᐃᓚᕐᖁᐊᖑᓚᖓᒻᒪᑦ ᐊᓐᓂᓇᕐᓂᖏᓐᓄᑦ  
ᐱᒍᓐᓇᓯᔭᐅᓯᒪᓕᕐᑐᑦ ᑕᒪᒃᑯᑎᒎᓇ 
ᓱᓕᔪᖕᖑᐊᓕᕆᔨᐅᖃᑕᐅᓂᕐᒥᓄᑦ ᐱᓇᓱᐊᕐᑕᒥᓐᓄᑦ. 

ᓈᓚᐅᑎᒃᑰᑐᑦ 

ᓱᓕᔪᖕᖑᐊᓕᐅᕆᐅᕐᓴᕕᒃ ᑲᖏᕐᓱᒥ 

ᐊᖓᔪᒃᖄᕆᔭᐅᔪᑦ ᓴᐳᒻᒥᔭᐅᒍᑎᖓᑦ ᐊᒻᒪᓗ ᐃᓱᒪᒃᑯᑦ ᐃᓱᐊᕐᓴᑕᐅᓂᕐᒥᒃ 
ᐃᑲᔪᕐᓯᒪᔭᐅᒍᑏᑦ 

ᓴᐳᒻᒥᓗᒋᑦ ᓄᐃᑦᓯᖃᑦᑕᓂᖏᑦ ᐱᔭᑦᓴᕈᒍᓐᓇᑐᓂᒃ ᓱᓕᔪᖕᖑᐊᓂᓕᕆᔩᑦ  

ᐋᓕᓴᓐ ᑑᒪᓯᒃᑰᒃ ᑖᓂᐊᓪ ᑳᑦᐳᐊᓗ ᑐᓴᐅᑎᒦᑦᑑᒃ ᐅᖄᔨᐅᑦᓱᑎᒃ ᑲᖏᕐᓱᒥ. 

ᑌᒃᑯᓗᑑᖕᖑᐊᑏᑦ ᓱᓕᔪᖕᖑᐊᖑᑦᓱᑎᒃ ᑕᑯᓐᓇᐅᔮᕐᑕᐅᕕᒻᒦᑐᑦ ᐱᓱᖓᐅᓯᕐᓱᑎᒃ 
ᓱᓕᔪᖕᖑᐊᓕᕆᕕᒋᓚᐅᕐᑕᖓᓂ ᑲᖏᕐᓱᒥ. 

ᑳᑎ ᑕᕐᕿᐊᐱᒃ ᐊᒻᒪᓗ ᐋᓕᓴᓐ ᑑᒪᓯ ᐊᑑᑎᒋᐅᕐᓴᔫᒃ. 

“ᐃᓄᐃᑦ ᐊᓕᐊᒋᔭᖃᒻᒪᕆᓚᐅᕐᑐᐃᑦ ᓈᓚᐅᑎᒃᑰᑐᓂᒃ ᐊᒻᒪᓗ 
ᑕᑯᓐᓇᐅᔮᕐᑕᒥᓂᒃ.  ᐃᔪᕆᓴᖃᑦᑕᑐᒻᒪᕆᐅᑦᓱᑎᒃ ᕿᓚᓈᕐᓱᑎᓪᓗ ᐋᒃᓰᑯᑦ 
ᑕᑯᑦᓴᐅᑎᓛᓕᕐᒥᔭᖓᓐᓂᒃ”
– ᑖᓂᐊᓪ ᑳᑦᐳᐊ 

ᐱᓇᓱᒃᑎᕗᑦ 

ᑖᑦᓱᒪᓂ ᐊᕐᕌᒍᕐᒥ ᐋᕐᓰᑯᓐᓂ, 12 ᐃᓓᓐᓇᒥᒃ, 3 
ᐊᑌᓐᓇᑐᒥᒃ ᐊᒻᒪᓗ 114 ᐊᖏᖃᑎᒌᒍᑎᑎᒍᑦ 
ᐱᓇᓱᒍᑦᔨᓂᕐᒧᑦ ᐃᓕᔭᐅᔪᑦ.  ᑖᒃᑯᓇᓐᖓᑦ, 84 

ᐃᓅᕗᑦ. 

3. ᑎᒥᐅᔫᑉ ᐱᕈᕐᐸᓕᐊᓂᖓ  

3.1 ᐊᐅᓚᑕᐅᓂᖓ: ᓴᓇᓗᒍ ᐸᓚᖓᓐᖏᑐᒥᒃ ᑐᓐᖓᕕᖃᕐᓗᓂ 

ᐱᔭᑦᓴᑖᕐᐸᓕᐊᓂᖅ ᓱᓇᓱᐊᕈᑕᐅᒋᐊᓕᓐᓂᒃ, ᓱ ᐱᓇᓱᒃᑎᑖᒋᐊᓪᓚᓃᑦ, 
ᓴᓇᔭᐅᕙᓪᓕᐊᔪᓪᓗ ᐃᓄᒃᑎᑑᕐᑐᐃᑦ ᓄᓇᓕᓐᓅᖃᕐᑐᑦ;ᐋᕐᓰᖅ ᑕᒡᒐᓂ ᐊᕐᕌᒍᒥ 
ᓱᑲᑦᑐᐊᓗᒻᒥᒃ ᐊᖏᓕᓂᖃᓚᐅᕐᑐᖅ ᓄᓇᕕᐅᑉ ᓯᕗᓪᓕᐹᖁᑎᖓ ᓱᓕᔪᖕᖑᐊᓕᕆᓂᕐᒥ 
ᑎᒥᖁᑎᒋᑦᓱᓂᐅᒃ. ᐋᕐᓰᖅ ᓯᕗᓂᖃᕐᕕᖃᕐᑐᖅ  ᓯᕗᓕᕐᓗᒍ ᑐᖕᖓᕕᖃᓚᖓᓗᓂ 
ᓄᓇᕕᒻᒥᐅᑉ ᐃᓗᕐᖁᓯᖓᓂᒃ.  ᑕᒡᒐᓂ ᐊᕐᕌᒎᓚᐅᕐᑐᒥ ᑕᑯᒋᐊᑦᓯᐊᓇᓚᐅᕐᑐᖅ 
ᐊᐅᓚᑦᓯᒍᓯᑦᓯᐊᕕᓂᕐᓂᒃ ᐊᒻᒪᓗ ᐱᕈᕐᑎᓱᒋᑦ ᐃᓗᕐᖁᓯᑎᒍᑦ ᓈᒻᒪᓈᕐᑐᑦ ᓴᓇᕐᕈᑎᑦᓭᑦ   

ᐋᕐᓰᖅ ᒫᓐᓇᐅᑎᓪᓗᒍ ᐱᒍᓐᓇᓯᑦᓯᐊᑐᖅ ᐊᒻᒪᓗ ᐃᓕᑕᕆᔭᐅᓕᕐᓱᓂ ᐊᒻᒪᓗ ᑎᒥᒻᒪᕆᐅᕗᖅ ᓄᓇᕕᒻᒥ, 
ᐊᒻᒪᓗ ᐱᒋᐊᕐᐸᓕᐊᕉᑕᕆᓂᕗᑦ ᐊᑦᓱᐊᓗᒃ ᓱᑲᑦᑑᓚᐅᕐᓱᓂ.  ᑕᑯᓐᓇᐅᔮᕐᑎᓯᓂᕐᒧᑦ ᓱᓕᔪᖕᖑᐊᓂᓕᕆᓂᕐᒥ 
ᑎᒥᐅᔪᖅ ᐊᑦᑕᓀᓕᑎᕆᑦᓱᓂ ᐱᑕᖃᕐᓂᒥᓂᒃ ᓯᕗᓂᑦᓴᒥᓗ ᖃᓄᐃᓕᐅᓛᕈᓯᕐᓂᒃ. ᑌᒣᒻᒪᑦ ᐊᑐᐃᓐᓇᕈᕐᑎᔪᖅ 
ᐱᐅᓯᐅᒥᑎᑦᓯᒋᐊᒥᒃ ᐊᐅᓚᑦᓯᒍᓯᕐᓂᒃ ᖁᐊᕐᑎᓗᒍᓗ ᐋᕐᓰ-ᖑᓚᖓᒋᐊᖓ ᐱᐅᓯᑐᖃᕐᒧᐊᖓᓗᓂ 
ᑲᒪᒋᔭᖃᓚᖓᓂᕐᒥᒃ ᓄᓇᕕᒻᒥ. 

ᑲᑎᒪᒻᒪᕆᒍᑎᖃᓚᐅᕐᑐᑦ ᐋᒃᕿᓯᒪᐅᑎᑦᓴᓂᒃ ᒪᓐᑐᔨᐊᓚᒥ ᔫᓓ 2024 ᒍᑎᓪᓗᒍ ᑐᓐᖓᕕᓕᕐᑐᓱᒍ 
ᐊᑑᑎᔭᐅᒋᐊᓕᒃ ᐱᓕᕐᑎᓗᒍ ᑕᒪᓐᓇ.  ᑲᑎᒪᔩᑦ ᐃᓚᐅᕕᖃᕐᓱᑎᒃ ᐋᕐᓰᑉ ᐱᕙᓪᓕᐊᑎᑕᐅᓂᖓᓄᑦ 
ᐱᓇᓱᐊᕈᑎᓕᓐᓂᒃ ᐅᖄᒍᑎᖃᕐᓱᑎᒃ ᐅᑭᐅᓄᑦ-ᐱᖓᓱᓄᑦ ᐊᐅᓚᑦᔭᕆᐊᕈᑎᑦᓴᐅᓗᓂ ᐸᕐᓇᐅᑎᒥᒃ.  
ᐊᖏᕐᓱᑎᓪᓗ ᐊᓪᓗᕆᐊᕐᓂᐊᓂᕐᒥᒃ ᐊᑐᓕᕐᑎᑕᐅᓂᖓᓄᑦ ᑲᔪᓯᑎᒋᐊᓕᒃ ᐃᓂᓪᓚᓂᖓ ᑐᕌᖓᓗᓂ ᐃᓄᓐᓄᑦ 
ᐱᒐᓱᐊᕐᑐᓴᐅᔮᕐᑐᓄᑦ (ᓱᓕᔪᖕᖕᖑᐊᓕᕆᓂᕐᒥ ᐅᖃᐅᑦᔪᐃᒋᐊᕐᑎᐅᓗᑎᒃ (ᑫᓪᓗᑐᐃᔩᑦ) ᑲᑎᒪᔨᐊᐲᑦ ᐊᒻᒪᓗ 
ᐃᓘᓐᓈᒍᑦ ᐊᐅᓚᑕᐅᓂᖓᓄᑦ) ᑮᓇᐅᔭᖅ ᐊᒻᒪᓗ ᐱᐅᒃᑯᑎᑦᓭᑦ ᑕᒐᐅᓕᕐᐸᑕ ᐊᑐᐃᓐᓇᕈᕐᓗᑎᒃ.  ᑲᑎᒪᔩᑦ 
ᐃᓚᐅᕕᖃᕐᓂᖓ ᑭᒡᒐᑐᕐᓱᓂ ᑎᒥᐅᔪᒥᒃ ᐱᓇᓱᐊᖃᑎᒥᓄᑦ ᐅᖄᒍᑕᐅᓚᐅᕐᒥᓱᓂ.

ᐊᕐᕌᒍᓕᒫᑲᓵᑦᓯᐊᖅ ᖄᖏᕐᑎᓗᒍ ᑲᑎᒪᐅᑎᖃᓚᐅᔪᑎᓪᓗᒋᑦ ᑭᖑᓂᐊᒍᑦ ᓯᕗᓪᓕᐹᒥᒃ, ᑕᑯᓕᕇᕐᑐᒍᑦ 
ᐃᒫᒃ ᐊᑦᑕᓇᖕᖏᑐᒥᒃ ᑐᓐᖓᕕᓕᕐᓯᒪᓕᕐᑐᒥᒃ ᐊᕙᑕᖅ ᐱᐅᓯᑐᖃᓕᕆᕕᒃᑯᑦ ᐃᓚᒋᑦᓱᒋᑦ, ᐃᓚᖃᕐᓱᓂᓗ 
ᐋᕐᓰᑯᑦ ᐱᓇᓱᐊᕐᓂᕆᖃᑦᑕᑕᖏᑎᒍᑦ  ᐃᓄᒻᒪᕇᑦ ᑲᑎᒪᓂᖏᑎᒍᑦ, ᐊᒻᒪᓗ ᒪᑭᕝᕕᑯᑦ ᑖᒃᑯᓄᖓᓗ 
ᖃᐅᔨᒪᐅᑎᓕᐅᒥᔮᖏᓐᓇᖃᑎᖃᕐᒥᓱᑕ.

ᓴᕐᕿᒋᐊᖕᖓᑕᐅᓂᖓ ᐋᒃᕿᓯᒪᐅᑎᑦᓴᒧᑦ ᐸᕐᓇᐅᑎᐅᑉ ᑐᕌᕐᓱᓂ ᐅᑭᐅᓄᑦ ᑕᓪᓕᒪᓅᓕᖓᔪᖅ ᐅᖄᒍᑕᐅᓚᐅᕐᑐᖅ ᑌᑰᓇ ᐱᒻᒪᕆᒍᑕᐅᓚᐅᕐᑎᓗᒍ ᐋᕐᕿᓯᒪᐅᑎᑦᓴᒧᑦ 
ᑲᑎᒪᓂᕐᒥ ᔪᓓᒍᑎᓪᓗᒍ. 

ᑖᓐᓇ ᑲᑎᒪᓂᖅ  ᐱᓇᓱᐊᖃᑎᒌᑦᑐᑦ ᐱᓇᓱᑦᑏᑦ ᑲᑎᓯᓚᕿᐅᑎᒋᓚᐅᕐᑕᖓᑦ ᑲᑎᒪᔨᓂᒃ. 

ᓱᓕᐅᒻᒥᔪᕐᓗ, ᑖᓐᓇ ᑎᒥᐅᔪᖅ ᐱᓇᓱᐊᖃᑎᖃᓚᐅᕐᓱᓂ ᐅᑯᓂᖓ  
Rémunération & Co ᐃᓂᓪᓚᑎᕐᓱᒋᑦ ᑮᓇᐅᑦᔭᓵᓅᓕᖓᔪᖅ 
ᒪᓕᒐᖅ, ᐃᓱᒪᒋᖃᓯᐅᑦᔨᓱᒍ  ᓱᓕᔪᖕᖑᐊᓕᕆᓂᐅᑉ 
ᓯᕗᓂᑦᓴᕆᒍᒪᔭᖏᑦ ᐱᓇᓱᑦᑎᑖᕋᓱᐊᓕᕈᑎᒃ ᐊᒻᒪᓗ ᐱᒍᒪᒍᒥᓇᕐᑑᓗᓂ 
ᐱᔪᓐᓇᓂᖅ ᓄᓇᕕᒻᒥ. 

3.2 ᐱᕈᕐᑎᓯᕙᓪᓕᐊᓂᖅ ᐃᓄᓕᕐᑕᓂᒃ ᓴᓇᕐᕈᑎᓂᒃ 

3.3 ᓄᑖᑦ ᑐᓴᕈᑎᓕᕆᓂᕐᒥ ᐱᓇᓱᐊᖃᑎᒌᑦ 

ᐅᖃᐅᓰᓕᕆᓇᕐᑐᐸᐅᔮᓘᓕᓚᐅᔪᒻᒪᑦ ᓇᓂᓕᒫᖅ ᑕᒡᒐᓂ ᐊᕐᕌᒍᒥ  ᐋᕐᓰᖅ ᐱᓇᓱᐊᕈᑎᖃᕐᑎᓗᒍ 
ᓄᐃᑦᓯᒐᓱᐊᕐᓱᓂ ᐅᖄᒍᓯᕐᓂᒃ ᐊᓪᓚᓯᒪᔪᖕᖑᑎᑦᓱᒋᑦ ᐃᓄᒃᑎᑑᕐᑐᒃ.  ᑐᕌᕐᓂᖃᕐᓱᑎᒃ ᐊᑐᕐᑕᐅᖃᑦᑕᑐᑦᓴᒫᓂᒃ 
ᐃᓕᓐᓂᐊᑎᑦᓯᒍᑕᐅᓗᑎᒃ ᓱᓕᔫᖕᖑᐊᕆᐅᕐᓴᓂᕐᓂ ᑲᑎᒪᓂᐊᕈᓯᖃᓕᕐᐸᑕ ᐊᓪᓚᓯᒪᔪᖕᖑᑕᐅᔪᖅ 
ᐃᓚᖃᕐᓂᐊᒥᔪᖅ ᐊᓂᕐᑎᕆᐅᓯᓅᓕᖓᔪᓂᒃ ᐊᐅᓚᔮᕈᓯᓂᓪᓗ ᐃᙯᓕᓴᐅᑎᐅᑦᓱᑎᒃ. ᑐᑭᓯᓇᕈᑎᖃᓛᕐᒥᔪᑦ 
ᐅᖃᕐᑕᐅᒍᓯᕐᓂᒃ  ᐃᓄᒃᑎᑑᕐᑐᑦ ᓂᐸᖏᑦ ᓄᐃᑦᓱᒋᑦ ᐊᑦᔨᒌᖕᖏᑑᓂᖏᑦ ᓄᓇᕕᒻᒥᐅᑦ 
ᐅᖃᕈᓯᖃᑎᒌᖕᖏᓂᖏ.  ᐃᓄᑦᑎᑑᓕᕐᑎᕆᔨ ᐅᖃᐅᓯᓕᕆᔨᐅᑦᓱᓂᓗ ᓕᓯ ᑯᓗᓛ ᑎᓕᔭᐅᓯᒪᓚᐅᕐᑐᖅ 
ᐃᑉᐱᒍᓱᑦᑎᐅᓚᖓᓗᓂ ᐱᓇᓱᐊᕐᑕᔪᒥᒃ.

ᐱᓕᐅᓕᕐᑎᓗᒋᑦ ᒪᕐᕈᕕᑦᓱᑎᒃ ᐊᐅᓚᒍᑎᖃᓚᐅᔪᑦ ᐃᓗᓂᑦᓴᖏᓐᓅᓕᖓᔪᓂᒃ ᐊᓪᓚᓯᒪᔪᖕᖑᒋᐊᓕᐅᑉ 
ᑲᖏᕐᓱᔪᐊᓕᐊᕐᓂᓗ ᓅᕕᐱᕆᒥ ᖁᐊᕐᑕᓕᐊᕐᓱᑎᓪᓗ ᔭᓄᐊᕆᒥ. ᐅᖃᖃᑎᒌᒍᑎᖃᓚᐅᔪᒻᒥᔪᑦ 
ᐅᖃᕈᓯᖃᑎᒌᖕᖏᓂᕐᒥᒃ ᓄᐊᑦᓯᓂᖃᕐᓱᓂᓗ ᐅᖃᕋᓱᒋᐊᖏᑦ ᐃᖃᕆᔭᐅᓲᓂᒃ ᐱᔭᕆᐅᕐᓴᐅᑎᑦᓴᓂᒃ 

ᐅᕕᒐᕐᓱᓂ ᑲᖏᕐᓱᔪᐊᕐᒥᐅᖅ ᐊᓪᓚᖑᐊᕐᑎ ᐄᒪ ᐋᕐᖓᖅ ᑎᓕᔭᐅᒍᑎᓕᕕᓂᖅ ᓴᓇᖁᔭᐅᑦᓱᓂ 
ᐊᓪᓚᖑᐊᕐᓯᒪᔪᕐᑕᕆᓂᐊᕐᑕᖏᓐᓂᒃ, ᑕᒐᓗ ᓯᕗᓪᓕᐹᖅ ᑕᑯᔭᑦᓴᖑᕐᑎᑕᐅᓂᐊᕐᑐᖅ ᒫᓐᓇᐅᑎᓪᓗᒍ 
ᓴᓇᔭᐅᓕᕐᑐᖅ. 

ᐱᒋᐊᕐᑎᓯᓚᐅᕐᒥᔪᒍᑦ ᐱᓕᐅᑦᔨᒍᑎᒥᒃ ᐃᓄᓕᒫᑎᒍᑦ ᑐᓴᕈᑎᓂ ᐱᔪᑦᓴᐅᔮᖁᔨᑦᓱᑕ ᐃᓄᓐᓂᒃ ᐃᓚᐅᕕᖃᖁᑦᓱᒋᑦ 
ᑐᓂᔨᓗᑎᒃ ᐃᖃᕐᓇᑐᓂᒃ ᐅᖃᕆᐊᖏᑦ/ᐅᖃᐅᓯᕐᓂᒃ ᐃᓄᒃᑎᑐᑦ.  ᑎᑭᑕᐅᓚᐅᕐᓱᑕ ᑲᑎᓕᕋᒥᒃ 
ᓯᑕᒪᐅᔪᓐᖏᒐᕐᑐᓄᑦ ᐊᐅᓚᔫᓕᐊᒍᓯᒪᔪᓄᑦ ᑕᒃᕙᓂᓗ ᓄᓇᕕᒻᒥ ᐃᓄᒻᒪᕆᖏᑦ ᓄᐃᑦᓯᓱᑎᒃ ᐃᖃᕐᓇᑐᓂᒃ 
ᐅᖃᕆᐊᖏᑦᑕ ᓴᓇᔭᕐᒥᓂᒃ, ᑌᒪᓗ ᑕᒐ ᑕᑯᑦᓴᐅᑎᒻᒥᓱᒍ ᑌᑲᓂ ᐋᕐᓰᑯᑦ ᓄᐃᑎᑦᓯᕕᒋᖃᑦᑕᑕᖏᒍᑦ. 

ᑖᓐᓇ ᐊᓪᓚᖑᕐᑎᕐᑕᐅᔪᖅ ᐱᒋᐅᕐᓴᐅᑎᑦᓴᐅᓱᓂ ᒫᓐᓇᐅᑎᓪᓗᒍ ᐃᓂᓪᓚᑎᕐᑕᐅᓂᖏᑦ ᐱᓇᓱᐊᕐᑕᐅᓕᕐᑐᐃᑦ.  
ᕿᒥᕐᕈᔭᐅᒋᐊᑦᓯᐊᑐᐃᓐᓇᕆᐊᖃᓕᕐᑐᖅ  ᐊᓪᓚᖑᕐᑎᑕᐅᓚᐅᕋᓂ ᓯᕗᓪᓕᐹ ᒥᓗ ᓄᐃᓗᒍ 
ᓴᓇᕐᕈᑕᐅᖃᑦᑕᓚᖓᔪᖅ ᐱᒻᒪᕆᐅᑦᓱᓂ ᓱᓕᔪᖕᖑᐊᓕᕆᓂᕐᒥ

ᑕᒡᒐᓂ ᐊᕐᕌᒍᒥ, ᐋᕐᓰᖅ ᐱᕕᑦᓴᑖᓚᐅᕐᑐᖅ ᐊᕗᖓᐅᓖᑦᓱᑎᒃ ᐱᓇᑦᓱᑎᖁᑎᑖᕈᓐᓇᓂᕐᓂᒃ ᓄᓇᒥ. ᓄᑖᓂᒃ 
ᑐᓴᕈᑎᓕᕆᔨᑦᓴᓂᒃ ᐱᓇᓱᑦᑎᑖᓚᐅᕐᑐᑦ ᐃᓇᐅᑎᓪᓗᒍ ᑲᒪᔨᒻᒪᕆᑦᓴᖓᑦ ᐃᓄᓕᒫᓅᓕᖓᔪᓂᓪᓗ ᑐᓴᕋᑦᓴᓂᐊᕐᑎ 
ᕐᓰᑯᓪᓕᒃ ᐊᓕᐊᓇᕈᓇᐅᑎᑦᓯᖃᑕᐅᓕᕐᑐᖅ 

ᓘᑲᓯ ᓇᑉᐹᓗᒃ, ᐱᑦᓯᐅᓛᖅ ᐱᓐᖑᐊᑐᖅ, ᔨᐊᓯᑲ ᐋᕐᖓᖅ, ᒥᓂ ᐃᑎᓪᓗᐃ, ᓕᓯ ᑯᓗᓛ ᐊᒻᒪᓗ 
ᐃᔪᒃᑲ ᐱᓐᖑᐊᑐᖅ ᐅᖃᕐᑕᐅᒋᓰᑦ ᑕᒻᒪᓯᒪᐅᑎᖏᓐᓂᒃ ᑲᖏᕐᓱᔪᐊᒥ 

Anika Nochasak, ᓄᑖᒍᑦᓱᓂ ᑐᓴᕋᑦᓴᓕᕆᔨᐃᓄᓕᒫᓅᓕᖓᔪᓂᒃ, ᐋᕐᓰᖅ ᓵᖃᕐᕕᒋᓚᐅᔭᖓ ᐊᐅᒃᑲᐅᑎ ᑕᑯᓐᓇᐅᔮᕐᑕᐅᓛᕐᑎᓗᒍ. 

ᓕᓯ ᐋᓗᐸᒃᑰᒃ ᐹᓴ ᐳᑦᑕᔪᕐᓗ ᐱᓇᓱᐊᕐᑑᒃ ᐊᑦᔨᒌᓐᖏᓂᖏᓐᓂᒃ 
ᐅᖄᒍᓰᑦ ᔭᓄᐊᕆᐅᑎᓪᓗᒍ ᖁᐊᕐᑕᒥ 

“ᖃᐅᔨᒍᒥᓇᕐᑐᒪᕆᐊᓗᒃ ᐅᖃᐅᓯᑦᑎᓄᑦ ᐃᓕᖓᒐᒥ.  ᑕᒪᓐᓇ 
ᐱᓇᓱᐊᕈᑕᐅᔪᖅ ᐱᐅᓯᐅᒥᑎᑦᓯᓂᐊᕐᑐᖅ ᐅᕕᒐᕐᑐᐃᑦ 
ᐅᖄᒍᓯᕆᓕᕐᑕᖓᓐᓂᒃ.  ᐱᐅᒋᔭᕋ ᑕᒐ ᑲᑎᑎᑦᓯᓂᐅᒻᒪᑦ ᑲᑎᕐᓱᓱᒋᑦ 
ᐅᖄᒍᓯᕐᓂᒃ ᑕᒪᒃᑯᓄᖓ ᐅᕕᒐᕐᑐᓄᑦ ᐅᖃᕐᑕᐅᓗᐊᓲᒍᒍᓐᓀᑐᓂᒃ 
ᐅᓪᓗᒥ.”
– ᓕᓯ ᐋᓗᐸ



ᑮᓇᐅᔦᑦ ᐃᑎᖃᑦᑕᓯᒪᔪᑦ 2024-25ᒥ

ᓂᐅᕕᕈᑎᕕᓃᑦ ᓀᓪᓕᑎᕐᓯᒪᔪᑦ 2024-25

ᐱᕙᓪᓕᐊᓂᕕᓃᑦ ᐊᕐᕌᒍᒥ ᑲᑎᑦᓱᒋᑦ ᓂᐅᕕᕈᑎᕕᓃᑦ

ᓄᓇᓕᓕᒫᓂ ᐱᓯᒪᔪᑦ ᑐᓂᕐᕈᓯᐊᕕᓃᑦ

ᑲᓇᑕᒥ ᐱᓯᒪᔪᑦ ᑐᓂᕐᕈᓯᐊᕕᓃᑦ 	

ᑯᐯᒻᒥ ᐱᓯᒪᔪᑦ ᑐᓂᕐᕈᓯᐊᕕᓃᑦ

ᑐᓂᕐᕈᓯᐊᕕᓃᑦ

ᐃᑲᔪᕐᑕᐅᓂᕐᒧᑦ ᑐᓂᕐᕈᑎᕕᓃᑦ 

ᑮᓇᐅᔦᓪᓗ ᐊᓯᖏᓪᓗ ᑐᕐᖏᐅᔪᕕᓃᑦ 

ᓱᖃᑦᓯᐅᑎᕕᓃᑦ ᐊᒻᒪᓗ ᐱᓇᓱᐊᕐᑕᐅᓯᒪᔪᑦ

ᑮᓇᐅᑦᔭᓵᕆᔭᐅᔪᑦ 	

ᐃᓘᓐᓈᒍᑦ ᐊᒻᒪᓗ ᐊᐅᓚᑦᓯᓂᓕᕆᓂᖅ

ᐅᓂᖔᓕᕐᑕᐅᑎᑦᓯᒐᓱᐊᕈᑏᑦ

19 - 20

20 - 21

21 - 22

22 - 23

23 - 24

24 - 25

ᑲᑎᑦᓱᑎᒃ

ᑲᑎᑦᓱᑎᒃ
450 864  $ 

162 059  $

1 086 690  $

18 249  $ 

163 359  $

53 372  $

 1 934 593  $

23%

8%

56%

1%

8%

3%

1 163 208  $ 

488 164  $

218 285  $

41 138  $ 

1 910 795  $ 

61%

26%

11%

2%

4 509  $ 

128 684  $ 

452 028  $ 

832 455  $ 

964 523  $ 

1 910 795 $

3.4 ᑮᓇᐅᔭᓕᕆᓂᕐᒧᑦ ᑐᓴᕐᑎᓯᐅᑏᑦ  

ᐃᓅᖃᑎᒌᓐᓂᕗᑦ

ᐱᓇᓱᐊᖃᑎᒋᕙᑦᑕᕗᑦ

ᐋᕐᓰᖅ ᐊᑦᓱᐊᓗᒃ ᖁᔭᓪᓕᕗᖅ ᐊᑕᖏᕐᓱᒋᑦ ᐱᓇᓱᐊᖃᑎᒋᕙᑦᑕᒥᓐᓂᒃ.  
ᐃᑲᔪᕐᓯᒪᑦᔭᐅᖕᖏᑯᑦᑕ  ᑖᒃᑯᓄᖓ, ᐊᑐᓚᐅᕐᓯᒪᑦᔭᖏᑦᑕᑎᒍᑦ ᐊᑐᕆᐅᓕᕐᓱᒍ 
ᓱᓕᔪᖕᖑᐊᓕᕆᓂᖅ ᐱᔭᑦᓴᖏᑦ ᓄᓇᕕᓕᒫᒨᓕᖓᔪᑦ ᐱᒍᓐᓇᕋᔭᖕᖏᑐᑦ. 

ᐱᓇᓱᐊᕐᑐᐃᑦ ᑐᓄᐊᓃᑦᓱᑎᒃ ᓄᐃᒋᐅᕈᑖᓂ 
ᐊᐅᒃᑲᐅᑎᐅᑉ 
ᐊᓪᓚᖑᕐᑎᑕᐅᓯᒪᔪᑦ  ᐅᑯᓄᖓ : ᐋᑕᒥ ᖃᓕᖑ, ᓖᓴ ᖁᐱᕐᕈᐊᓗᒃ, ᐊᒻᒪᓗ ᑖᓂᐊᓕ ᑲᑦᓚᒃ ᑳᑦᐳᐊ

ᐃᑲᔪᕐᑎ ᐃᓂᐅᔪᒥ ᑐᑭᒧᐊᑦᑎᓯᔨ : ᐊᑭᓂᓯ ᓯᕗᐊᕌᐱᒃ ᐊᒻᒪᓗ ᓖᓴ ᖁᐱᕐᕈᐊᓗᒃ

ᐃᓂᐅᔪᒥ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ : ᒪᕆᐊᒻ ᕗᔨ

ᓱᓕᔪᖕᖑᐊᓕᐅᕐᑏᑦ : ᑖᓂᐊᓪ ᑳᑦᐳᐊ, ᑳᓓ ᐃᕕᓪᓚᖅ, ᑑᔭ ᖁᐱᕐᕈᐊᓗᒃ, ᐊᓚᑯ ᑯᓗᓛ, ᐸᐅᓗᓯ ᓇᑉᐹᓗᒃ, ᒥᓂ 
ᓂᖏᐅᕈᕕᒃ, ᑖᒥ ᐳᑐᓕᒃ, ᐋᓚᓯ ᓯᕗᐊᕌᐱᒃ

ᐅᖄᔨᒋᔭᐅᔪᖅ : ᓘᓯ ᐊᐅᐸᓗ ᖃᓕᖑ 

ᓄᐃᑕᐅᓂᖏᓐᓄᑦ  ᐊᒻᒪᓗ  ᖃᓄᐃᓕᐅᕐᑐᓴᐅᓂᖏᓐᓂᒃ ᐊᔪᖀᒋᐊᕐᑏᑦ : ᑲᐱᕆᐊᓪ ᓕᔨᓴᕙ, ᔨᕌᓪᑦ ᒪᑭᐊᓐᔨ, 
ᐊᓕᒃᓯ ᒪᕐᑌ

ᐱᖕᖑᐊᑕᐅᔫᑉ ᐊᐅᓚᑦᓯᔨᖏᒃ : ᐅᓕᕕᐊ ᓚᐃᔭ ᑑᒪᓯ, ᒪᕆ ᑭᕈᐊᒃ ᐳᐊᕆ

ᐊᓐᓄᕌᓕᐅᕐᑏᑦ : ᓯᐊᔭ ᓱᕈᓯᓛᖅ, ᐃᓕᓴᐱ ᐃᕐᖁ, ᐃᕙ ᓴ ᓐᑕ  

ᐊᐅᓚᔫᒥᒃ ᑲᑎᑎᕆᔪᖅ : Hailey Verbonac   /   ᑕᑯᓐᓇᕋᑦᓴᓕᐅᕐᑎᒪᕆᒃ : ᐃᓖᔅ ᓕᑰ

ᓂᐱᓕᕆᔨ : ᐋᓐᑐᐊᓐ ᐱᑖᕐᑦ   /  ᑲᑕᑦᔭᑏᒃ : ᐊᑭᓇᓯ ᓯᕗᐊᕌᐱᒃ, ᐊᒪᓖ ᓴᓪᓗᐊᓗᒃ

ᐃᑯᒪᓕᕆᔨ ᐊᒻᒪᓗ  ᐃᑯᒪᐅᑎᒨᕐᖁᓕᕆᔨᐅᑦᓱᓂ ᑐᑭᒧᐊᑦᑎᓯᔨ : ᐱᐊᕐᓘᒃ ᓕᑰ 

ᓱᓕᔪᖕᖑᐊᕆᐅᕐᒪᔪᓂᒃ ᐃᒣᓕᐅᕐᓗᑏ ᓚᔨ : Amarok Sørine Petersen 

ᐱᖁᑎᓐᖑᐊᓕᕆᔪᑦ : ᔩᓴᓐ ᓯᖁᐊᖅ, ᒣᑯ ᐊᒫᒪᑦᑐᐊᖅ ᐊᒻᒪᓗ ᐃᒍᐊᕐᓯᕕᒻᒥ ᐃᓕᓵᑦ

ᐃᓘᓐᓇᖓᒍᑦ ᐋᕐᕿᓱᐃᔨ : ᐋᓐ ᓴᕋ ᔨᓐᑦᕋ   /   ᐃᓘᓐᓈᒍᑦ ᐋᕐᕿᓱᐃᔨᐅᑉ ᐃᑲᔪᕐᑎᖓ : ᑲᑦᓕᓐ ᓚᕙᐃᒃ ᑲᕉᖕ

ᐃᓄᖕᖑᐊᓕᕆᔨ : ᓱᕕ ᑎᓗᕆ / ᐃᓄᖕᖑᐊᓕᕆᔨᒥᒃ ᐃᑲᔪᕐᑎ : ᓴᓐᑕᕋ ᑑᔭᓐ  

ᑕᑯᓐᓇᒐᑦᓭᑦ ᐃᓂᖓᓂ ᑲᒪᔨ : ᐋᓐᑑᓂᓐ ᑰᑲᓃᒧᐊᓴ   

ᐱᓪᓗᑯᓐᓂᐊᑎ : ᕗᓗᐊᕋ ᐸᓓ ᑎᕆᕕᐊᔨ 

ᐊᓕᐊᓀᑦᑐᓕᐅᕐᓂᒧᑦ  ᑲᑎᒪᔨᐊᐲᑦ (2023-ᒥᓗ 24-ᒥᓗ) : 
ᓖᓴ ᖁᒋᕐᕈᐊᓗᒃ, ᐊᑭᓇᓯ ᓯᕗᐊᕌᐱᒃ, ᓯᓪᕕᐊ ᒍᐊᑦ ᑯᓘᑦᓰ, ᒪᓓᔭ ᓴᑉᒪᓐ, ᒥᐊᓕ ᐳᓯᒥ, ᐅᓖᕕᐊ ᓓᔭ ᑑᒪ 

ᐃᑲᔪᕐᓯᖃᑕᐅᓚᐅᕐᑐᑦ  ᐱᕙᓪᓕᐊᔭᐅᑎᓪᓗᒍ  ᐊᓪᓚᓯᒪᔪᖏᖑᑕᐅᓂᖓ : 
ᓘᓯ ᐊᓇᐅᑕᖅ, ᐋᑕᒥ.  ᐊᖏᔪ, ᖁᐃᑦᓴᖅ, ᑕᕐᕿᐊᓱᒃ ᒨᓱᓯ ᓇᓗᐃᔪᖅ, ᐄᓓ ᑯᐊᓇᓈᖅ, ᐄᕙ ᓴᑭᐊᒐᒃ 
ᐊᐅᓪᓚᓗ, ᐃᓕᓴᐱ. ᔫᓕᐅᓯ, ᑏᓕ ᐊᓛᓱᐊᖅ, ᒥᐊᔨ ᓯᕗᐊᕌᐱᒃ, ᑖᓚᓯᐊ ᑐᓗᒐᖅ, ᐋᓚᓯ.  ᓈᓚᑦᑑᔭ, ᐸᐅᓗᓯ 
ᓄᕙᓕᖕᖓ, ᓘᑲᓯ ᓇᑉᐹᓗ, ᐸᐅᔪᖏ ᓄᑕᕌᓗᒃ, ᐊᑭᓇᓯ ᓯᕗᐊᕌᐱᒃ, ᒥᓂ ᐊᒦᓪᓚᖅ, ᓕᓯ ᑯᓗᓛ, ᑳᓓ ᐹᓕᓴ, 
ᓯᐊᓯ.  ᑕᕐᕿᖅ, ᐃᕐᓱᑐᖅ ᐅᓱᐃᑦᑐᐊᔪ, ᖄᑦᓯ ᑕᕐᕿᐊᐱᒃ, ᓯᓪᕕ. ᑰᑏ  ᑦᓲ, ᐊᓕᒃᓯ ᒪᕐᑌ, ᔨᕌ ᒪᑭᐊᓐᓯ, ᑲᐱᕆᐊᓪ 
ᓕᔨ ᓴᕚ, ᓘᓯ ᐊᐅᐸᓗᒃ ᖃᓕᖑ, ᐅᓖᕕᐊ. ᓓᔭ. ᑑᒪᓯ, ᒪᕆᐊᒻ ᕗᔨ, ᓯᓪᕕᐊ ᒍᐊᑦ ᒃᓘᑦᓰ, ᒪᓓᔭ ᓵᑉᒪᓐ, ᒥᐊᓕ 
ᐳᓯᒥ 

